
ESTRUTURA ORGANIZASAUN, 
KOMPETÉNSIA NO DESKRISAUN SERBISU ADN, I.P.

Bazeia ba Decreto-Lei N.º 60 /2020 de 25 de Novembro, Ajén-
sia Dezenvolvimentu Nasionál, tutela ba Ministériu Planu no 
Ordenamentu ne’ebé mak lideradu husi Vise Primeiru-Ministru, 
Ministru Planu Ordenamentu Eng. José Maria dos Reis hanesan 
tuir mai: 

Ministru Planu no Ordenamentu:

     a) Diretór Ezekutivu;
     b) Adjuntu Diretór Ezekutivu;
     c) Gabinete Apoiu ba Diretór Ezekutivu;
     d) Unidade Jestaun Administrativa;
     e) Unidade Avaliasaun Projetu;
     f) Unidade Kontrolu no Validasaun Kualidade;
     g) Unidade Estudu no Dezenvolvimentu Kompeténsia.

Husi kada unidade dirije husi koordenadór ida ne’ebé nomea-
du legalmente bazeia ba Dekretu Lei 60/2020 25 de novembro 
referénsia ba artigu 19 - Fiskál úniku mak hanesan órgaun fiska-
lizasaun singular/úniku responsável ba halo kontrolu legalidade, 
regularidade no boa jestaun finanseira no patrimoniál ADN nian. 

Husi knar ne’ebé temin iha Artigu 6 kona-ba Kompeténsia No 
Deskrisaun Serbisu mak Ministru Planu no Ordenamentu ho 
ninia kompeténsia ba ADN, I.P. mak hanesan tuir mai:

• Defini liña ne’ebé orienta ba atividade sira ne’ebé ADN hala’o, 
tuir ida-idak nia atribuisaun. 

• Aprova, proposta husi Diretór Ezekutivu, proposta sira tuir 
planu estratéjiku, planu asaun anuál, planu anuál aprovizion-
amentu, planu formasaun rekursu umanu, orsamentu anuál, 
nomós relatóriu evolusaun serbisu trimestrál, semestrál no 
anuál; 

• Alende ne’e aprova mós Proposta regulamentu internu no 
kuadru pesoál ADN I.P nian; Estabelesimentu servisu 
deskonsentradu sira iha administrativa munisipiu sira no 
iha Região Administrativa Especial de Oe-Cusse Ambeno; 
Proposta fiskalizasaun anuál no relatóriu ezekusaun nian; 
Relatóriu atividade anuál;  Halo proposta ba manuál sira 
prosedimentu no sistema administrativu sira ne’ebé padroni-
za servisu ADN nian; Deside kona-ba rekursu tutelar sira 
submete ona husi atus ne’ebé mak órgauns ADN nian pratika; 
Nomea dirijente sira iha ADN, I.P.; Solisita ka husu informa-
saun sira kona-ba atividade no funsionamentu ADN nian; 
Kontrola funsionamentu no avalia kualidade servisu ne’ebé 
prestadu iha ADN; Autoriza akizisaun ba bens imoveis; Fó 
orden hodi hala’o inspesaun no auditoria ba órgaun no servi-
su sira ADN nian, no la fó prejuízu kompeténsia iha matéria 
ne’ebé atribui ba entidade seluk Estadu nian; Halo relasaun 
no kolaborasaun ho organizasaun nasionál no internasionál 
hodi  atinje atribuisaun ADN nian.

Ba leitór na’in sira hotu mak ami respeitu. Agência 
Desenvolvimento Nacional (ADN) harii iha 2011 bazeia 
Dekretu Lei Nú 11/2011 de 23 de Março, hodi supervizio-
na, fiskaliza no sertifika kualidade projetu kapitál dezen-
volvimentu no mós ba ezekusaun obra konstrusaun sira 
iha Timor-Leste.

Liu tiha tinan 10 (sanulu), ho mudansa ba progresu 
dezenvolvimentu Estadu, ADN transforma ba Ajénsia 
Dezenvolvimentu Nasionál, Institutu Públiku ho abrevia-
tura (ADN, I.P) xefia husi Diretór Ezekutivu, Eng. Mari-
ano Renato Monteiro da Cruz, ne’ebé tutela ba Ministériu 
Planu no Ordenamentu (MPO) lidera husi Vise Primeiru 
Ministru no Ministru Planu no Ordenamentu Eng. José 
Maria dos Reis, Bazeia ba Dekretu Lei 60/2020 de 25 de 
Novembro. 

ADN, I.P. atualmente nia funsaun prinsipál mak halo aval-
iasaun previa no sertifika ba projetu kapitál dezenvolvi-
mentu, halo avaliasaun previa no sertifika ba projetu sira 
kategoria bens de servisu no transferénsia públika ne’ebé 
relasaun ho projetu fíziku ho montante boot liu $50.000 
no mós elabora estandarizasaun tékniku ne’ebé relasiona 
ho dezenvolvimentu infraestrutura iha Timor-Leste.

Iha tinan 2016 ADN halo aniversáriu ba dalima (5), pub-
lika mós Boletín Mata Dalan Edisaun I/ADN/XI/2016, 
ne’ebé mai husi inisiativa ne’ebé kabe ba vizaun no mis-
aun lideradu husi Sr. Samuel Marçal nu’udar Diretór Jerál 
ADN no figura Maun Boot Kay Rala Xanana Gusmão 
hanesan mós Ministru Planu Investimentu Estratéjiku 
(MPIE) iha momentu ne’ebá hodi tau forsa hamutuk la’ós 
de’it foka ba serbisu tékniku nian maibé koko konsolida 
instituisaun atu sai mós hanesan ajénsia informativu no 

EDITORIÁL

inspiradór ba públiku kona-ba atividade produtivu sira 
iha dezenvolvimentu infraestrutura tuir Planu Estratéjiku 
Dezenvolvimentu 2011-2030.

Liu tiha tinan haat resin ho mudansa ba sirkunstánsia 
oioin no mós progresu ba mudansa instituisaun ADN 
ne’ebé transforma ba Institutu Públiku iha tinan 2020 mak 
ADN, I.P. konsege prodús fila fali Boletín ho Edisaun Vol: 
II Janeiru-Dezembru 2021, Edisaun Vol: III Janeiru-Juñu 
2022 no ida ne’e ba Edisaun Vol: IV Jullu-Dezembru 2022 
atu disemina nafatin informasaun ba leitór no liuliu ba 
públiku sira kona-ba konteúdu informasaun sira ne’ebé 
kobre ba Reuniaun Internál ADN hodi foti desizaun xavi 
sira ho motivu ba kontrolu projetu infraestrutura sira in-
klui ho reuniaun kooperasaun ho instituisaun sira seluk 
hanesan, reuniaun KAFI, Ekipa Task Force, atividade ver-
ifikasaun no inspesaun husi enjeñeiru sira ADN nian ba 
projetu konstrusaun hotu iha nasionál to’o munisípiu.

Produsaun ba Boletín Matadalan Vol: IV ami rekoñese no 
konsidera publikasaun ida ne’e nu’udar faze kontinuasaun 
ida, nune’e informasaun hotu sei la perfeitu hodi respon-
de ba espetativa públiku nian, maibé husi defeitu ne’ebé 
ami iha nafatin simu krítiku no sujestaun husi parte hotu 
nune’e bele hadi’a di’ak liután edisaun sira tuir mai hane-
san moto ADN “Aprende hodi halo, halo hodi aprende” 
nune’e mós Diretór Ezekutivu hatete “Kreativu no Inova-
tivu de’it mak sei hadi’a di’ak liu tan serbisu ba oin.

To’o ba rohan, ami nia saudasaun no agradesimentu ba ita 
hotu tanba bele akompaña lala’ok operasionál ADN, I.P. 
liu husi produsaun ba edisaun sira no nafatin hein ami 
iha rezultadu serbisu oprasionál edisaun tuir mai.

I. BAZE ESTABELESIMENTU ADN - ADN, IP  

Ajénsia Dezenvolvimentu Nasionál, (ADN,) harii bazeia 
ba dekretu-lei nú 11/2011, 23 Marsu husi Guvernu Dalima 
(V) no Planu Estratéjiku Dezenvolvimentu Nasionál (PEDN 
2011-2030) ho objetivu atu jere, monitoriza no administra 
implementasaun planu estratéjiku dezenvolvimentu. 

Iha VIII Guvernu Konstitusionál, ADN transforma ba ADN, 
IP tuir dekretu lei nú 60/2020, 25 Novembru ne’ebé aprova 
husi Konsellu Ministru ho estatutu foun nu’udar Institutu 
Públiku ho nia natureza pesoa koletiva direitu públiku, inte-
gradu iha administrasaun indireta Estadu nian, iha nia au-
tonomia administrativu téknika finanseira, no patrimonia 
tutela ba superentidensia iha membru guvernu responsavel 
ba Ministeriu Planu no Ordenamentu. 

MOTO ADN, IP 
“Aprende hodi halo, halo hodi aprende” 

II. MISAUN ADN, IP 

ADN, IP nia misaun mak atu konsebe, koordena, ezekuta 
no avalia polítika defini no aprova husi Konsellu Ministru 
iha ne’ebé respeita ba avaliasaun, jestaun, monitorizasaun 
no fiskalizasaun ba projetu sira husi kapitál dezenvolvimen-
tu: 

1.	 Projetos hotu ne’ebé finansia husi Fundu Infraestrutura 
no esesaun emprendimentu Portu Tibar; 

2.	 Projetu hotu no obras públika konstrusaun sivíl nian 
inklui orsamentu ministériu sira no servisu autonomia 
finanseira, mezmu la integra iha kategoria ba despeza ka-
pitál dezenvolvimentu: 

Ba aliñea 2) la inklui ho projetu sira ne’ebé esklui husi 
projetu intervensaun ADN husi lejislasaun espesiál. 

III. PRINSIPIU ADN, IP 

ADN, IP iha nia prínsipiu sira mak hanesan: 

1.	 Partisipasaun iha dezenvolvimentu País nian iha ámbitu 
projetu estratéjiku, iha área enjeñaria no arkitetura; 

2.	 Promove rasionalidade ekonómika projetu nian liu 
husi avaliasaun kriterioza ba solusaun téknika ba 
proposta sira; 

3.	 Kontrola kústu, kualidade konstrusaun no estétika edifí-
siu no konstrusaun sira seluk.  

IV. FUNSAUN ADN, IP 

ADN, IP nia funsaun sira mak inklui: 

1.	 Avaliasaun projetu obras públika, tuir pontu de vista ra-
sionalidade ekonómika (konstrusaun, implementasaun, 
no manutensaun); 

2.	 Avaliasaun tékniku-finanseira ba kústu projetu nian; 

3.	 Avaliasaun no fiskalizasaun ba implementasaun projetu 
(konstrusaun); 

4.	 Avaliasaun ba pedidu pagamentu, tuir pontu de vista do-
kumentál no ezekusaun obra, no halo vitoria karik presi-
za; 

5.	 Valida realizasaun (konkluzaun) ba obra sira atu autoriza 
pagamentu finál no aseitasaun finál obra nian; 

6.	 Elabora no propoin norma no padraun sira ba elabora-
saun projetu no ba konstrusaun obras públika; 

7.	 Promove formasaun no kapasitasaun rekursu umanu 
iha área enjeñaria, arkitetura, projetu no fiskalizasaun ba 
obra sira; 

8.	 Presta konsultoria téknika espesializada (enjeñaria, 
arkitetura) ne’ebé solisita husi entidades públika no 
privada sira; 

9.	 Kolabora ho entidade privada no públika sira, nasionál 
no estranjeiru sira, atu promove kualidade di’ak husi ser-
visu ne’ebé presta (Laboratóriu Nasionál). 

V. KUADRU PESOÁL SIRA IHA ADN

a) Kuadru pesoál ADN 2011- 2020 

Antes transforma ADN ba Institutu Públiku (IP), kuadru re-
sponsavél sira ne’ebé hala’o knaar iha ADN husi inisiu tinan 
2011 to’o 2020 bazeia ba decreto-lei no 11/2011, 23 Marsu 
ne’ebé nomeia Eng. Samuel Marçal nu’udar Diretór Jerál ho 
nia Diretór Adjuntu na’in rua (2) mak hanesan Eng. Alexandre 
Bruno Sarmento, nu’udar Diretór Adjuntu I, no Eng. Rui Lou-
renço da Costa, nu’udar Diretór Adjuntu II. 

Iha tinan 2015, bazeia ba dekretu lei tuan nomeia Diretór Nasi-
onál na’in lima (5) kompostu husi Diretór Nasionál Eletrisidade 
Eng. Miguel M. Monteiro de Jesus, Diretór Nasionál Ponte no 
Estrada Eng. Aleixo Amaral do Carmo, Diretór Nasionál Verifi-
kasaun Eng. Melenia da Costa Barros, Diretór Nasionál Edifika-
saun Eng. Januario Maia Guterres no Arq. Fransisco X. de Deus 
Jeronimo iha tinan 2018. 

b)	 Kuadru Pesoál ADN, IP 2 020- 2024 

Iha tinan 2020 Diretór Ezekutivu ADN nian hetan nomeasaun 
foun husi despaisu Nú 17/MPO/XII/2020 ne’ebé aprova husi 
Konsellu Ministru hodi nomeia Eng. Mariano Renato M. da 
Cruz ba durasaun kargu tinan haat (4). Nune’e mós Vise Primeiru 
Ministru no Ministru Planu Ordenamentu Teritorial liu husi nia 
despaisu Nú 06 /MPO/ IV/2021 nomeia Diretór Adjuntu foun 
Eng. Januario Maia Guterres, no koordenadora na’in haat in-
klui; Eng. Melenia da Costa Barros nu’udar Koordenadora Uni-
dade Avalisaun Projetu; Eng. Emerenciana da Costa M. Freitas 
nu’udar Koordenadora Unidade Kontrolu Avaliasaun Kualidade; 
no Arq. Valentina V.C Bianco nu’udar Koordenadora Unidade 
Estudus no Dezenvolvimentu Kompeténsia. 

Ba dadaun ne’e, provizoriamente ADN, IP mós iha nia unidade 
ida bolu Unidade Jestaun Administrativa ho nia koordenador Sr. 
Nelson Pinto.  

VI. EDIFÍSIU ADN, IP 

a. Edifísiu Sentrál ADN, IP 

Iha tinan 2011 harii ADN hamutuk iha Ministériu Plan-
eamentu no Investimentu Estratéziku nia mahon até tinan 
2020. Bainhira transforma ba Ajénsia Dezenvolvimentu Na-
sionál, Institutu Públiku iha tinan 2020, ADN, IP hamutuk 
iha mahon Ministériu Planu no Ordenamentu Teritoriál ho 
nia edifísu sentrál lokaliza nafatin iha Rua Bedik-Hun Fatu-
hada, Dili Timor-Leste. 

b. Edifísiu ADN, IP Munisípiu 

Mezmu nune’e, ADN, IP mós iha nia edifísiu hamutuk sanu-
lu-resin- ida (11) ne’ebé harii ona iha munisípiu 1 mak hane-
san Munisípiu Aileu, Ainaro, Baucau, Bobonaro, Covalima, 
Ermera, Lautem, Liquisa, Manatuto, Manufahi no Viqueque 
inklui ho edifísiu RAEOA ne’ebé oferese ona ba Sekretariu 
Estadu Terras e Propriedade iha tinan 2015. 

Ba edifísiu hirak ne’ebé lokaliza iha munisípiu hirak ne’e, en-
tre munisípiu haat (4) hanesan Baucau, Bobonaro, Suai no 
Oecuse harii ba dahuluk iha tinan 2011, no munisípiu ualu 
(8) seluk harii iha tinan 2012. 

c. Laboratóriu ADN, IP 

Iha tinan 2014, Ajénsia Dezenvolvimentu Nasionál, Institutu 
Públiku harii mós nia Laboratóriu ida nu’udar fatin ba verifi-
kasaun liu husi teste kualidade materiál ba obra konstrusaun 
sira ne’ebé implementa husi projetu na’in no kompañia iha 
terrenu. Alein ne’e, ADN mós oferese gratuitamente ba 
kompañia sira hodi hala’o teste ba sira nia materiál kon-
strusaun sira durante nia ezisténsia até agora.

Díli, 23 Setembru 2022 - Diretór Eze-
kutivu Ajénsia Dezenvolvimentu Nasi-
onál, Institutu Públiku (ADN, I.P.) Eng. 
Mariano Renato Monteiro da Cruz akom-
paña husi Koordenadóra Unidade Estu-
do e Desenvolvimento de Competências 
(UEDC) Arc. Valentina Violet Correia 
Bianco simu audiénsia husi Prezidente 
ANETL Eng. Armando de Almeida ne’ebé 
akompaña mós tékniku parte rua nian iha 
sala reuniaun Diretór Ezekutivu, Fatuha-
da. 
Markasaun audiénsia husi Prezidente 
Asosiasaun Nasionál Enjeñeiru Timor 
Leste (ANETL) ne’e hodi informa ba Di-
retór Ezekutivu ho ekipa kona-ba MoU 
ne’ebé ANETL halo ho Malázia ba forma-
saun. 
Prezidente ANETL hatete katak posibili-
dade iha fulan outubru sei haruka tékniku 
sira hodi ba tuir formasaun iha Malázia 

AUDIÉNSIA ANETL HO DIRETÓR 
EZEKUTIVU ADN, I.P. DISKUTI 

FORMASAUN IHA MALÁZIA

iha área ne’ebé instituisaun presiza maibé 
presiza tetu mós ho tempu ne’ebé apropri-
adu atu labele implika ba servisu diáriu 
tékniku sira nian tanba tuir kalkulasaun 
ba númeru formandu ba faze dahuluk 
ema na’in 5 ka na’in-8 mak ba sei ba uluk 
hafoin haree progresu di’ak mak planu ba 
oin bele aumenta tan númeru formandu. 
Kooperasaun ba parseira formasaun 
ne’ebé ANETL ho Malázia ne'e la’ós for-
mandu de’it mak ba Malázia maibé for-
madór mós bele mai fó formasaun iha 
Tiimor-Leste. 
“Ita mós hanoin katak treinamentu ga for-
masaun la’ós halo iha ne’ebá de’it maibé 
formadór husi Malázia mós bele mai iha 
ne’e” dehan Prezidente ANETL.

Aleinde ne’e formasaun ne’ebé ANETL 
eskolla Malázia tanba haree ba kestaun 
komunikasaun ninian lian malaiu no in-

donézia parte rua bele entende malu no 
mós bele uza lian inglés.
Diretór Ezekutivu ADN apresia no aseita 
tebes ho polítika ANETL nian tanba bele 
halo parseria ho Malázia hodi fasilita for-
masaun ba tékniku sira hasa'e koñesimen-
tu atu bele responsabiliza di’ak liu tan sira 
nia knaar liuliu responsavel ba kualidade 
projetu.
“Hasa’e koñesimentu ne’e parte ida impor-
tante tebes tanba ho mudansa ba teknolo-
jia mundu ohin loron, aplikasaun sistema 
liga ho kreatividade no inovativu ne’e mosu 
kuaze loroloron tanba ne’e tékniku sira pre-
siza aprende loroloron hodi bele responde 
ba dezafiu foun sira“. 
ADN kompromete prontu halo selesaun 
ba staf sira liuliu ba sira ne’ebé iha boa 
vontade atu aprende hodi fó motivasaun 
ba staf sira seluk ba iha formasaun sira 
tuir mai.

Díli, 7 Outubru 2022: Ajénsia Dezen-
volvimentu Nasionál, Institutu Públi-
ku (ADN, I.P.) liu husi Unidade Estudo 
Dezenvolvimento Competensia (UEDC) 
nia ekipa tékniku sira halo realiza 
semináriu ida estudante Universidade sira 
husi UNPAZ, UNTL, DIT no STM Becora 
iha salaun Sinodo Comoro Díli. 

Atividade ne’e organiza husi Young Engi-
neers for Development (YE4D) hodi kon-
vida ADN, I.P. nia tékniku sira atu fahe in-
formasaun ba estudante universitáriu sira. 
Nune’e, molok hahú atividade ne’e Chefe 
Departamentu Peskiza Arq. Jose Fernan-
do Liu halo abertura no mós halo aprez-
entasaun ba partisipante sira kona-ba 
papél ADN nian ne’ebé haree relasaun ho 
infraestrutura no mós halo peskiza ba ko-
na-ba Quary no materiál konstrusaun. 

UEDC HALO APREZENTASAUN KONA-BA 
UTILIZASAUN VALOR KOEFISINETE MAO 
DE OBRA NO EKIPAMENTU PEZADU

Aleinde ne’e, Eng. Marcelino Soares halo 
mós aprezentasaun kona-ba Utilizasaun 
Valor Koefisiente Mão de Obra no Ekipa-
mentu Pezadu. 

Aprezentasaun matéria ida ne’e atu partil-
la informasaun kona-ba utilizasaun valór 
koefisiente ne’e hodi halo analiza ba presu 
umanitáriu kona-ba item iha implemen-
tasaun projetu sira. Aleinde ne’e mós oinsá 
atu fó koñesimentu ba enjeñeiru foun sira 
kona-ba oinsá prepara dezeñu no BoQ ba 
konstrusaun edifísiu ida. 

Enkuantu komisaun organizadóra 
agradese ba esperiénsia no matéria hirak 
ne’ebé ADN, I.P. partilla ona ba partisi-
pante sira hodi aumenta sira nia koñes-
imentu ba área ida ne’e, aleinde ne’e sira 
entrega mós tais ba aprezentadór sira hanesan símbolu agradesimentu.



ADN, I.P. lidera husi Diretór Ezekutivu ho Kompeténsia Ba-
zeia ba Dekretu Lei No 60/2020 25 Novembro Artigo 10.°:

a.	Reprezenta ADN iha entidade públika no privada, nasionál 
no estranjeiru sira nia oin;

b.	Diriji, koordena no orienta servisu hotu-hotu no atividade 
ADN nian, fó orden no instrusaun tuir nesesidade ne’ebé 
iha hodi garante bom funsionamentu iha ADN; 

c.	 Koordena hodi elabora no propoin liu-liu planu atividade 
anuál no plurianuál sira;

d.	Koordena hodi elabora relatóriu atividade sira no sumbete 
ba superior hodi hetan apresiasaun;

e.	 Koordena hodi elabora regulamentu internu, estrutura 
organizasaun ADN nian inklui kuadru pesoál hodi hetan 
aprovasaun husi superior ne’ebé tutela ba;

f.	 Aprova ordens kompra, asunsaun ba kompromisu sira, in-
klui realizasaun despezas no pagamentu ne’ebé halo tuir lei 
no tuir limite orsamentu ne’ebé mak aprovadu ADN;

g.	Akompaña ezekusaun no jestaun orsamentu, hodi korije 
dezviu sira relasiona ho orsamentu ne’ebé preve ona;

h.	Asegura regularidade ba rekolla reseita no realizasaun 
despeza sira;

i.	 Autoriza hodi halo prosedimentu aprovizionamentu no ad-
judikasaun kontratu públiku, ho valór ne’ebé lei preve;

Diretór Ezekutivu, ADN, I.P.

j.	 Asina kontratu serbisu rekursus umanus ADN nian ne’ebé 
mak la iha relasaun ho funsaun públika nian;

k.	Dirijie, avalia no ezerse podér hodi fó disiplina kona-ba pe-
soál/funsionáriu ADN, maibé iha koordenasaun ho Komis-
aun Funsaun Públika;

l.	 Aprova no asina pareser tékniku sira ne’ebé elabora ona iha 
ámbitu husi knaar ADN nian; 

m. Aprova validasaun projetu no obra sira, ba prosesu paga-
mentu, tuir atribuisaun ADN nian;

n.	Iha koñesimentu no foti medida adekuada hodi rezolve 
keixa sira kona-ba servisu;

o.	Deside kona-ba reklamasaun sira ne’ebé aprezenta desizaun 
servisu ADN nian relativa ba kompeténsia;

p.	Hametin liu tan koordenasaun ho órgaun sira seluk Gover-
nu nian no parseiru dezenvolvimentu nasionál no interna-
sionál hodi bele atinji objetivu dezenvolvimentu nasionál;

q.	Reprezenta ADN iha asinatura kontratu no akordu sira no 
hala’o aktu sira seluk ne’ebé nesesáriu hodi fó kontinuidade 
atribuisaun ADN nian;

r.	 Hala’o knar seluk konforme instrusaun husi Ministru.

Díli, loron tersa 05 Jullu 2022 - Diretór 
Ezekutivu Ajénsia Dezenvolvimentu Na-
sionál Institutu Públiku (ADN, I.P.) Eng. 
Mariano Renato Monteiro da Cruz ho nia 
Adjuntu Diretór Ezekutivu Eng. Januario 
M. Guterres hamutuk ho nia koorde-
nadór, asesór no kargu xefia sira hasoru 
malu ho funsionáriu foun ADN, I.P. iha 
sala enkontru MPO/ADN.

Iha sorumutu ne’e Diretór Ezekutivu 
ADN, I.P. halo abertura direta ba ativ-
idade ida ne’e hodi esplika mós lala’ok 
servisu no Sistema ne’ebé ADN, I.P. uza 
hodi kontrola servisu tomak iha instituis-
aun ida ne’e hanesan koñesimentu báziku 
ba funsionáriu foun sira no mós halo in-
trodusaun pesoál entre parte rua atu bele 
koñese malu di’ak liu tan. 

Aleinde ne’e Diretór Adjuntu ADN mós 
hato’o parabéns no fó benvindu ba fun-
sionáriu foun sira ne’ebé pasa iha teste 
finál hodi mai servisu hamutuk iha ADN 
no nia parte husu ba funsionáriu foun 

DIRETÓR EZEKUTIVU HO ESTRUTURA 
HASORU MALU HO FUNSIONÁRIU FOUN 
ADN, I.P.

sira atu hala’o servisu la’ós de’it haree ba 
saláriu maibé tenke responsabiliza ba ser-
visu ne’ebé orienta husi superiór sira hodi 
bele kontribui mós ba dezenvolvimentu 
estadu nian.

Hafoin sorumutu ne’e, funsionáriu foun 
sira mós hasoru direta sira nia koorde-
nadór tuir unidade ne’ebé sira aplika hodi 
rona orientasaun ba faze tuir mai atu ha-
la’o servisu tuir ida-idak nia responsabil-
idade.

1. Unidade Estudu no Dezenvolvimentu Kompeténsia (sigla portugés-UEDC) lidera husi Koordenadora ida Bazeia ba Dekretu 
Lei ne’ebé preve iha Artigo 23°: UEDC nu’udar Servisu ADN nian responsável ba estudu no peskiza iha área projetu no obra 
konstrusaun no projetu estratéjiku sira seluk, nune’e mós ba dezenvolvimentu kapasidade iha área arkitetura, projetu no 
enjeñaria.

UNIDADE ESTUDU NO DEZENVOLVIMENTU KOMPETÉNSIA 
(SIGLA PORTUGÉS UEDC)

2. Koordenadora UEDC asume ninia responsabilidade sira 
hanesan tuir mai ne’e: 

a.	 Hala’o no promove estudu peskiza no dezenvolvimentu 
teknolójiku iha área obra konstrusaun sivil no indústria 
materiál, komponente no produtu konstrusaun sira seluk, 
nune’e mós iha área sira ne’ebé iha relasaun; 

b.	 Hala’o estudu sira ho ámbitu normalizasaun regulamenta-
saun téknika no elabora dokumentasaun rezultadu sira, ko-
labora ho orgaaun kompetente sira; 

c.	 Halo aseitasaun ba kualidade materiál, komponente, pro-
dutu no elementu konstrusaun sira seluk, prosesu no em-
preendimentu konstrusaun nian; 

d.	 Halo teste, fó sai pareser no responde pergunta sira, no 
mós hala’o ezamiasaun no espesializasaun iha ámbitu ativ-
idade nian; 

e.	 Elabora ka propoen adosaun padraun no norma espesiál 
sira ba sertifikasaun kualidade, kolabora ho entidade kom-
petente sira seluk; 

f.	 Halo koordena ho entidade relevante sira, hodi dezenvolve 
formasaun no kapasitasaun ba profisionál sira Estadu nian 
iha área arkitetura, enjeñaria no fiskalizasaun obra, hodi 
valoriza kualifisaun profisionál sira-nian; 

Loron sesta, 29 jullu 2022 - Diresaun 
Jerál Estatístika reprezenta husi Diretór 
Nasionál ba Estatistikas Ekonómikas 
no Sosiais Sr. Cristino Gusmão ho ekipa 
téknika partilla informasaun no koñesi-
mentu ba ekipa Unidade Estudos e Desen-
volvimento de Competências (UEDC) iha 
salaun enkontru MPO/ADN. 

Iha formasaun ne’e ekipa téknika aprezen-
ta informasaun én jerál kona-ba métudu 
no tékniku oinsa mak utiliza hodi halo 
kolesaun dadus, prosesamentu dadus, 
analiza dadus to’o interpretasaun ba da-
dus.

Bazei ba informasaun ne’ebé partilla ekipa 
ADN liu husi Koordenadora UEDC Arc. 
Valentina Violet Correia Bianco agradese 
disponibilidade Diretór Nasionál ho ek-
ipa hodi kompartilla informasaun no 
Koordenadora ne’e kompromete katak 
tempu oin mai ADN sei komunika fila 

EKIPA DIRESAUN JERÁL ESTATÍSTIKA PARTILLA 
KOÑESIMENTU KONA-BA LEVANTAMENTU DADUS 
ÉN JERÁL BA EKIPA UEDC/ADN, I.P.

fali ho Diresaun Jerál Estatístika atu bele 
fó formasaun espesífiku liu-liu ba métudu 
no tékniku levantamentu dadus atu bele 
aumenta tékniku sira-nia koñesimentu 
hodi fasilita liu tan serbisu ADN iha ativ-
idade peskiza no levantamentu dadus sira 
tuir mai.

Partisipa mós iha formasaun ne’e enjeñei-
ru munisípiu husi UCVQ, no ofisiál fi-
nansas UGA.

3. Desizaun sira husi Koordenador UEDC sujeita ba rekuru hirarkiku ne’ebé nesesáriu ba Diretór Ezekutivu.



Loron kinta, 7 Jullu 2022 - Diretór Eze-
kutivu Ajénsia Dezenvolvimentu Nasionál 
(ADN, I.P.), Eng. Mariano Renato M. da 
Cruz, akompaña husi Adjuntu Diretór 
Ezekutivu, Eng. Januario M. Guterres, 
Koordenadór UGA, Sr. Nelson S. Pinto, 
Xefi Validasaun Base de Dados, Eng. Su-
sana Sinala do Rego Amaral partisipa iha 
reuniaun “Progresu Ezekusaun OJE husi 
1 Janeiru to’o 30 Juñu 2022”, ne’ebé lidera 
husi Vise-Ministru Finansas, António Fre-
itas iha salaun Auditóriu Kay Rala Xanana 
Gusmão, Ministériu Finansas, Aitarak 
Laran, Díli.

Konteúdu ba semináriu ne’e aprezenta 
kona-ba Sumáriu Ezekusaun OJE kada 

DIRETÓR EZEKUTIVU ADN, I.P. PARTISIPA NO 
APREZENTA SISTEMA SERVISU IHA SEMINÁRIU 

PROGRESU EZEKUSAUN OJE HUSI 1 JANEIRU 
TO’O 30 JUÑU 2022

fundu, Ezekusaun OJE RAEO, Ezekusaun 
OJE ba Instituisaun Governu ne’ebé nia 
ezekusaun menus husi 10%.

Iha biban hanesan Diretór Ezekutivu halo 
mós aprezentasaun kona-ba Sistema ser-
bisu ADN ninian ne’ebé utiliza hodi halo 
kontrolu ba projetu infraestrutura sira liu 
husi halo serbisu verifikasaun, inspesaun 
ba projetu.

Diretór Ezekutivu mós afirma katak papel 
ADN nian atu halo kontrolu kualidade ba 
projetu sira, maibé ida ne’e sei la monu 
husi lalehan, wainhira projetu na’in sira la 
prepara ema tékniku atu halo supervizaun 
ba ninia projetu rasik.

Kontrolu kualidade ba projetu sira tenki 
tuir etap serbisu hanesan: tenki iha sistema 
serbisu di’ak, etap serbisu di’ak atu kontro-
la, formatu serbisu no mós supervizaun 
diáriu iha terrenu.

Diretór Ezekutivu hafoin aprezentasaun, 
rekomenda ba Ministériu sira no institu-
isaun estadu sira presiza hadi’a koorde-
nasaun serbisu, fó kapasitasaun ba grupu 
tékniku no mós kompleta fasilidade ba 
téknku sira nia serbisu atu nune’e bele aju-
da no garante progresu ezekusaun sa’e liu-
liu ba iha setór infraestrutura.

Lautém, 19 Jullu 2022- Diretór Ezeku-
tivu Ajénsia Dezenvolvimentu Nasionál 
Institutu Públiku (ADN, I.P.) Eng. Mariano 
Renato Monteiro da Cruz hamutuk ho nia 
koordenadóra Unidade Controlo Validade 
Qualidade (UCVQ) Eng. Emerenciana da 
Costa M. Freitas akompaña Eng. Aniceto 
da Costa no mós ekipa tékniku destakadu 
iha Munisipiu refere Eng. Inocencio dos 

DIRETÓR EZEKUTIVU HO EKIPA 
TÉKNIKU HALO INSPESAUN NO 
MONITORIZASAUN BA PROJETU 
IHA MUNISIPIU LAUTEM

Reis Costa Maia, Eng. Quico Adelino Ju-
nior, Eng. Deamantino Henrique Lopes 
no Eng. Elnino Junior Araújo Mota hala’o 
inspesaun konjunta  hamutuk ho tékniku 
kompañia hodi monitoriza projetu reabil-
itasaun Edifísiu Veteranus iha Munisipiu 
Lautem ne’ebé kaer husi kompañia Venjus 
Unipessoál Lda.

Austrália, 23-30 Novembru 2022: Gru-
pu Tékniku Interministeriál Fibra Óptika 
ne’ebé lidera husi Koordenadór ba projetu 
Cabo Fibra Óptica-Timor-Leste South 
Submarine Cable (TLSSC) Sr. Romualdo 
Duarte Guterres ho ekipa hala’o vizita tra-
ballu ba Austrália hahú husi loron, 23 to’o 
30 Novembru 2022.   

Vizita Grupu Tékniku Interministeriál 
(GTI) realiza tanba hetan konvite husi 
Departamentu Negósiu Estranjeiru no 
Komérsiu/Department of Foreign Affairs 
and Trade (DFAT) hodi haree direta esta-
saun Cabo Aterragem iha sidade Darwin, 
aleinde mós iha Melbourne hala’o enkon-
tru ho Vocus hodi haree kona-ba Sentru 
Operasaun ba servisu Fibra Óptika nian.  

Ekipa GTI durante estadia iha vizita ne’e 
atende mós enkontru ofisiál sira husi Gov-
ernu Australia nian iha Canberra, inklui 
ajénsia polítika reguladora husi Australia 
ne'ebé tau matan ba Kabu submarinu sira, 
nune'e mós ho ekipa Departamentu Negó-
siu Estranjeiru no Komérsiu/Department 
of Foreign Affairs and Trade (DFAT) no 
Infra-estrutura Australiana Finansia iha 

GRUPU TÉKNIKU INTERMINISTERIÁL FIBRA 
ÓPTIKA HALA’O VIZITA TRABALLU BA 
AUSTRÁLIA 

Instalasaun ba Pasífiku/Infrastructure Fi-
nancing Facility for the Pacific, (AIFFP), 
no karik bele extende tan enkontru ho 
DFAT nia ekipa ne'ebé tau matan ba Cy-
ber Security. 

Vizita ne'e sei haforsa liu tan komprien-
saun ekipa Grupu Tékniku Interminis-
teriál (GTI) kona-ba setór telekomunika-
saun Austrália nian, ho Kompañia Vocus 
nu'udar na'in no operador ba Sistema 
Cabo North West ka North West Cable 
System (NWCS), no mós ho ajénsia Gov-
ernu Austrália nian ne'ebé iha responsabi-
lidade ba polítika telekomunikasaun nian, 

infraestrutura, cybersecurity no regula-
mentu.  

Díli, 7 Novembru 2022: Diretór Ezeku-
tivu Ajénsia Dezenvolvimentu Nasionál, 
Institutu Públiku (ADN, I.P.) Eng. Mari-
ano Renato Monteiro da Cruz koorde-
nadora sira no mos asesor sira halao en-
kontru ho Enjeñeiru munisipiu sira hotu 
inklui mos tekniku administrasaun ADN.
IP nian iha sala reuniaun MPO/ADN 
Fatuhada. 

KOORDENADORA UCVQ HAMUTUK HO 
DIRETÓR EZEKUTIVU ADN, I.P. HALA’O 

ENKONTRU HO ENJEÑEIRU DESTAKADU 
SIRA

Enkontru ne’e lidera husi Diretor ezeku-
tivu ho objetivu atu koalia kona-ba koor-
denasaun servisu nune’e diskute masimu 
ba asuntu sira hanesan, folow up relato-
riu mensal husi enjeñeiru sira hotu, date 
line submisaun dokumentu  pagamentu 
bazeia ba sirkular governu nian ne’ebé 
sosializa ona ba ministeriu no entidade 
sira hotu no koalia mos kona-ba Unidade 

Kontrolo Valisaun Kualidade (UCVQ) nia 
dateline pagamentu. 

Nune’e durante diskute Diretor ezekutivu 
husu tekniku sira atu hala’o servisu ma-
simu liu iha fulan Novembru hodi kon-
trola progresu fiziku ba projetu sira ne’ebé 
sei ongoing no sedauk atinji 100 porsentu. 
tanba ne’e nia husu mos tekniku sira atu 
prepara relatoriu fulan Novembru nian 
nune’e bele fo informasaun kona-ba dadus 
hirak ne’e.   

DIRETÓR EZEKUTIVU ADN, I.P. KONVOKA REUNIAUN HO 
KONSULTÓR NO KONTARTÓR RESPONSAVÉL ESTRADA 
BAUCAU - VENILALE - VIQUEQUE

Loron tersa, 26 jullu 2022 - Diretór 
Ezekutivu Ajénsia Dezenvolvimentu 
Nasionál, Institutu Públiku (ADN, I.P.) 
Eng. Mariano Renato M. da Cruz, akom-
paña husi Chefe Seção Departamento In-
fraestruturas de Transportes e Irrigação 
Eng. Aniceto da Costa no mós enjeñeiru 
ADN destakadu iha munisípiu refere kon-
voka reuniaun ho InterContinental Con-
sultant and Technocrats Pvt.Ltd (ICT) in 
Association with Infra Consultant in the 
Phils (ICP), Dezemvolvimentu Timor 
Leste (DETILE) no mós Kontratór Chi-

na CRIG-COVEC JOIN VENTURE, 
hodi rona aprezentasaun progresu kon-
strusaun Estrada ligasaun Baucau-Ve-
nilale-Viqueque sala enkontru Edificio 
Consultant Lot-2, Viqueque. 

Iha enkontru ne’e Diretór Ezekutivu in-
forma ba Konsultór no mós kompañia 
responsável ba obra refere atu hadi’a ser-
bisu koordenasaun entre Konsultór ho 
Kompañia hodi aselera finalizasaun obra 
ne’e tanba hahú dezde tinan 2019, kuaze 
tinan tolu.  

Loron kuarta, 27 jullu 2022 - Diretór 
Ezekutivu Ajénsia Dezenvolvimentu 
Nasionál, Institutu Públiku (ADN, I.P.) 
Eng. Mariano Renato M. da Cruz, akom-
paña husi Chefe Seção Departamento In-
fraestruturas de Transportes Eng. Aniceto 
da Costa partisipa reuniaun Mensal ho 
Project Management Unit (PMU) husi 
Ministériu Obras Públika, InterContinen-
tal Consultant and Technocrats Pvt.Ltd 
(ICT) in Association with Infra Consul-
tant in the Phils (ICP), Dezemvolvimentu 
Timor Leste (DETILE) no mós Kontratór 
China CRIG-COVEC JOIN VENTURE, 
iha sala reuniaun edifísiu MOP Manda-
rin, Díli. 

DIRETÓR EZEKUTIVU ADN, I.P. PARTISIPA 
REUNIAUN MENSÁL PMU 

Konvokasaun reuniaun Mensal husi Proj-
ect Management Unit (PMU) Ministériu 
Obras Públika ne’e envolve mós ho par-
te ADN nian, Konstultan (ICT) ICP ho 
DETILE, Kontratór China CRIB-COVEC 
JOIN VENTURE, hodi kontinua halo at-
ualizasaun ba progresu serbisu iha terenu 
liu-liu estrada Baucau -Venilale (Lot-1) 
no Venilale -Viqueque (Lot-2). 

Diretór Ezekutivu nafatin informa ba 
responsável kompañia obra no mós ho 
dono projetu presiza hametin liu tán ko-
operasaun hodi bele sumbete pedidu pa-
gamentu tuir parte sira ne’ebé finaliza ona 
atu nune’e ADN liu husi tékniku sira bele 

halo inspesaun no rekomenda prosesu 
pagamentu bazeia ba rezultadu ezekusaun 
obra iha terenu.

Iha biban ne’e mós parte Autoridade Na-
cional de Petróleo e Minerais (ANPM) fó 
informasaun kona-ba materiál sira ne’ebé 
kontratór utiliza ba projetu refere hanesan 
(fatuk, rai-henek no reskusu natural sira 
seluk) atu kompañia presiza selu ba Esta-
du Timor-Leste.

Obra ne’e governu lansa fatuk dahuluk 
iha fulan-agostu tinan 2019 hodi fasilita 
liután konektividade entre munisípiu ho 
munisípiu no mós ligasaun munisípiu ba 
área rurál liu-liu ba komunidade en jerál 
bele asesu.

Ajénsia Dezenvolvimentu Nasionál, 
Institutu Públiku (ADN, IP) Liu husi 
Unidade Kontrolu no Validasaun Kual-
idade nia Tékniku husi Departamentu 
Edifísiu Públiku, Agua no Saneamentu 
ne’ebé destakadu iha Munisípiu Covali-
ma Eng. Prezenzio Legorio do Carmo 
Dias Ximenes no Eng. Madelino Deonizo 
José Magno, Partisipa Serimónia Lans-
amentu Primeira Pedra ba Projetu kon-
strusaun foun Edifísiu Eskola Centros 
de Aprendizagem e Formação Escolar de 
Timor-Leste (CAFE), iha Loron-kuarta, 
24 Agostu 2022. 

Serimónia ne’e hetan lansa direta husi 
S. E. Ministru Edukasaun Joventude no 
Desportu Sr. Armindo Maia ho nia ekipa, 
no mós partisipa mós husi Autoridade 
Lokál, PNTL no Estudante sira. 

Aleinde ne’e konstrusaun edifísiu refere 
sei responsabiliza husi kompañia JLC 
Unipessoál Lda, jv with AITULA Unipes-
soál Lda.

Díli, 21 Outubru 2022 – Ajénsia Dezenvolvimentu Nasionál 
Institutu Públiku (ADN, I.P.) liu husi Assessor ICT Sr. Romual-
do Duarte Guterres ne'ebe hanesan mós Koordenadór Grupu 
Tékniku Interministeriál (GTI) ba projetu Cabo Fibra Ópti-
ca-Timor-Leste South Submarine Cable (TLSSC) no ekipa ha-
mutuk ho Sr. Peter Bölsterli - President Director EGS (Earth 
Sciences & Surveying) vizita ba Ró Marine Cable Roote Survey 

GRUPU TÉKNIKU INTERMINSTERIÁL 
(GTI) BA FIBRA ÓPTIKA VIZITA RÓ 
MARINE CABLE ROOTE SURVEY

ne’ebé sei halo Survey husi tasi Timor ba Darwin-Austrália hodi 
identifika lolos distánsia entre Timor-Leste South Submarine 
Cable (TLSSC) ho North-West Cable System (NWCS) no mós 
atu hatene kona-ba modelu fiu ne’ebé apropriadu husi rezultadu 
survey ne’e hodi prodús fiu molok ba instalasaun Fibra Óptika 
refere.

TÉKNIKU ADN, I.P. DESTAKADU IHA MUNISÍPIU 
COVALIMA REPREZENTA ADN IHA SERIMÓNIA 

LANSAMENTU PROJETU ESKOLA CAFÉ

Díli, 10 Agostu 2022 - Diretór Ezeku-
tivu Ajénsia Dezenvolvimentu Nasionál 
Institutu Públiku (ADN, I.P.) Eng. Mari-
ano Renato Monteiro da Cruz, hamutuk 
ho koordenadóra Unidade Controlo e 
Validação de Qualidade (UCVQ) koor-
denadóra Unidade Estudos e Desen-
volvimento de Competencias (UEDC) 
asesór no tékniku sira hala'o enkontru ho 
Diretór Jerál MOP ho nia ekipa no mós 
Koordenadóra husi MESCC ho nia ekipa 
hodi ko'alia kona-ba Esbosu estabelesi-
mentu Instituisaun Laboratóriu Nasional 
Enjeñaria Timor Leste, iha sala reuniaun 
ADN/MPO.

Iha enkontru ne’e, Koordenadóra UEDC, 
Arq. Valentina Violet C. Bianco aprezen-
ta lei rezolusaun ne'ebé governu aprova 
ba kriasaun Laboratóriu Nasionál, atu sai 
hanesan matadalan hodi gia servisu hotu 
ne'ebé sei implementa, tanba ne’e kom-
peténsia ne’ebé fó ba komisaun intermin-
isteriál atu responsabiliza hodi prepara 
planu estratéjiku ba harii Laboratóriu Na-
sionál refere.

DIRETÓR EZEKUTIVU ADN, I.P. HO EKIPA 
HALA’O ENKONTRU DAHULUK KONA-BA 
ESTABELESIMENTU LABORATÓRIU 
NASIONÁL

Diretór Ezekutivu ADN, I.P Eng. Mariano 
Renato Monteiro da Cruz mós aprezenta 
ba membru tékniku sira kona-ba ezbosu 
estabelesimentu Institutu Laboratóriu Na-
sionál Enjeñaria Timor Leste (ILNETL) 
ho objetivu atu halo laboratóriu ida de’it 
iha Timor laran tomak atu kontrola ma-
teriál kontrusaun hotu hodi bele garante 
kualidade infraestrutura. 

Nune’e, durante diskusaun hetan mós 
sujestaun no rekomendasaun husi ekipa 
komisaun sira tanba ne’e Diretór Ezeku-
tivu orienta ba membru sira hotu atu lee 
draft ne'ebé ekipa prepara no fahe ona ba 
sira atu nune'e bele hadi'a no aumenta tan 
buat ne’e presiza atu kompleta iha soru-
mutu tuir mai.

Díli, 05 Agostu 2022 - Diretór Ezeku-
tivu Ajénsia Dezenvolvimentu Nasionál 
Institutu Públiku (ADN, I.P.) Eng. Mari-
ano Renato M. da Cruz, hamutuk ho Di-
retór Adjuntu Eng. Januario M. Guterres, 
koordenadóra Unidade Estudos e Desen-
volvimento de Competencias (UEDC) 
Arc. Valentina Violet C. Bianco no asesóra 
Nasionál Politicas Publicas ADN Sra. Is-
abel G. Lopes Partisipa enkontru ho S.E 
Vise PM no MPO Eng. José Maria dos 

Reis ho nia ekipa no mós S.E Ministru 
Obras Publika Dr. Abel Pires da Silva, 
Ministru Ensinu Superior Siénsia no Kul-
tura, Dr. Longuinhos dos Santos, Direto-
ra Sekretariadu Grandees Projetu (SGP) 
Sra. Odete da Costa Vitor, Diretór Ajén-
sia Dezenvolvimentu Nasionál (ADN IP) 
Eng. Mariano Renato Monteiro da Cruz, 
no inklui tékniku sira husi Komisaun liña 
Ministeriais nian, hodi ko'alia kona-ba 
Estabelesimentu Laboratóriu Nasionál 

Enjeñaria Timor Leste (LNETL) iha sala 
reuniaun S.E Vise PM/MPO.

Iha intervensaun, S.E Vise PM no MPO 
Eng. José Maria dos Reis informa, rezu-
lusaun governu númeru 21/22 foin lalais 
hetan aprovasaun iha Konsellu Ministrus 
fo dalan ba liña Ministeriais atu kria insti-
tutu Laboratóriu nasionál, no atu imple-
menta ida ne’e presiza unifika laboratóriu 
iha ADN ho Obras publika nian sai labo-
ratóriu ida deit.

ADN, I.P. PARTISIPA REUNIAUN KOMISAUN LINA 
MINISTERIAL HODI DISKUTE KONA-BA KRIASAUN 

LABORATÓRIU NASIONÁL ENJENARIA TIMOR LESTE 
(LNETL)

1. Unidade Kontrolu no Validasaun Kualidade (sigla portugés-UCVQ) lidera husi Koordenadora ida Bazeia ba Dekretu Lei 
ne’ebé preve iha Artigo 22°:  UCVQ nu’udar servisu ADN nian ne’ebé responsável servisu kontrolu evolusaun no implemen-
tasaun obra konstrusaun sivil no validasaun; 

2. Koordenadora UCVQ asume ninia responsabilidade sira 
hanesan tuir mai ne’e: 

a.	 Kontrola no halo inspesaun periódika ba evolusaun no 
progresu obra konstrusaun sira;

b.	 Halo Verifika ezekusaun obra sira, liuliu haree ba kuali-
dade materiál no ekipamentu sira ne’ebé utiliza konforme 
estabelese ona iha kontratu no tuir normas no regulamen-
tu sira ne’bé aplika; 

c.	 Prosede, wainhira konsidera nesesáriu, atu halo inspesaun 
ba obra sira, hodi determina progresu fíziku serbisu no, 
avalia valór serbisu ne’ebé ezekuta ona; 

d.	 Kontrola no avalia proposta alterasaun ka ajustamentu sira 
ne’ebé nesesáriu iha faze konstrusaun nian; 

e.	 Autorizasaun pagamentu, ho bazeia ba grau ezekusaun 
projetu no tuir kualidade ne’ebé nesesita; 

f.	 Sertifika kualidade konstrusaun, infraestrutura ka tipu 
obra sira seluk; 

3. Desizaun sira husi Koordenador UCVG sujeita ba rekuru 
hirarkiku ne’ebé nesesáriu ba Diretór Ezekutivu.

Unidade Kontrolu no Validasaun Kualidade 
(sigla portugés-UCVQ)

Ajénsia Dezenvolvimentu Nasionál, 
Institutu Públiku (ADN, I.P.) Liu husi 
Unidade de Controlo e Validação de 
Qualidade nia Tékniku husi Departamen-
tu Edifísiu Públiku, Agua no Saneamen-
tu Eng. Aleixo da C. Andrade Munisípiu 
Manatuto partisipa serimónia inaugu-
rasaun ba projetu konstrusaun Edifísiu 
tolu hanesan Edifísiu Sala Izolamentu, 
Edifísiu Mini Laboratóriu Covid-19 no 
Genset House. 

Serimónia inaugurasaun ne’e hala’o husi 
S.E. Ministra Saúde Dr. Odete Maria Feit-
as Belo, rasik iha Loron-kinta, 07 Jullu 
2022, hamutuk ho nia ekipa, akompaña 
mós husi Administrador Munisípiu Ma-

TÉKNIKU ADN, I.P. MUNISÍPIU MANATUTO 
PARTISIPA SERIMÓNIA INAUGURASAUN BA 
KONSTRUSAUN EDIFÍSIU COVID-19

natuto, komandante PNTL munisipiu Co-
valima, padre no madre inklui mos dou-
tor sira.

Aleinde ne’e, Obra konstrusaun Edifísiu 
Izolamentu ne’e hetan responsavel husi 

kompañia TALAMORI Unip. Lda, Ed-
ifísiu Laboratóriu Covid-19 ne’e hetan 
responsabiliza husi kompañia KARTINI 
Unip. Lda, no Edifísiu Genset House im-
plementa husi kompañia FRATERNITY.

Dili- Loron tersa, 16 Agostu 2022 – Di-
retór Ezekutivu Ajénsia Dezenvolvimentu 
Nasionál Institutu Públiku (ADN, I.P.) 
Eng. Mariano Renato Monteiro da Cruz 
hamutuk ho nia koordenadóra Unidade 
Estudo e Desenvolvimento de Competên-
cias (UEDC) Arq. Valentina Violet C. Bi-
anco, Chefe Secção Base de Dados Eng. 
Susana Sinala do Rego Amaral ho ekipa 
partisipa atividade “Forum Engineering 
and Construction Technology, Exhibition 
and Business Matching in Dili Timor Les-
te” ne'ebé organiza husi Malasyan Service 

ADN, I.P. APREZENTA DATA COLLECTION IHA 
“FORUM ENGINEERING AND CONSTRUCTION 

TECHNOLOGY, EXHIBITION AND BUSINESS 
MATCHING”

Providers Cofedoration (MSPC) 
no Matrade iha Timor Plaza Dili.

Objetivu husi atividade ne’e atu 
liga peritu sira husi indústria no 
akadémika hodi fahe koñesimen-
tu foun no haluan rede profisionál 

iha kontestu teknolojia enjeñaria no kon-
strusaun nian no mós kria plataforma 
no oportunidade ba fornesedór servisu 
profisionál malázia sira nian atu esporta 
sira-nia servisu ba nasaun ida-idak li-
uhosi marketing, promosaun, programa 
konstrusaun rede nune'e bele identifika 
potensiál parseiru negósiu sira no ponte 
kolaborasaun entre parte rua ne’e liuhosi 
kompara negósiu. 

Diretór Ezekutivu ADN.IP Eng. Maria-
no Renato Monteiro da Cruz mós hetan 
oportunidade hodi halo aprezentasaun 
kona-ba Integrated road infrastructure 
monitoring system using low cost tech-
nology” ne’e hanesan Sistema Data Col-
lection ne’ebe uza hodi halo monitoriza-

Díli, 17 Agostu 2022- Diretór Ezeku-
tivu Ajénsia Dezenvolvimentu Nasionál, 
Institutu Públiku (ADN, I.P.) Eng. Mari-
ano Renato M. da Cruz akompaña husi 
Enjeñeiru Munisípiu Díli, Eng. Eduardo 
dos Santos, Eng. João Quintão do Rego 
no Asesór Internasionál Eng. Agus Widi-
yanto hala’o vizita ba Projetu Emerjénsia 
iha Dili laran ne’ebé impaktu husi Kalami-
dade 4 Abril hodi observa direta progresu 
implementasaun kompañia sira nian iha 
terenu. 

Vizita dahuluk ba projetu Removal and 
Instalation Of Panel Bridge in Becusse 
River ne’ebé responsabiliza husi kompañia 
Jonize Unipessal, Lda ne’ebé kuaze atinje 
ona 100%. 

Hafoin ne’e kontinua observa projetu 
Construção Moru Proteção “Recuper-
ação Danos Estrutura Proteção Ribeira 
Benamauk, Becora ne’ebé responsabiliza 

DIRETÓR EZEKUTIVU ADN, I.P. OBSERVA 
DIRETA PROJETU EMERJÉNSIA IHA DILI 
LARAN IMPAKTU HUSI KALAMIDADE 4 
ABRIL 2021 

husi kompañia Santanda Diak Unipes-
soal, Lda ne’ebé ho progresu atuál iha 
terenu atinji ona 46%. Enkuantu projetu 
Emercency Cyclone Seroja 04 April 2021 
“Construsaun Moru Proteksaun Becora, 
Terminal (Sta.0+000 to Sta. 0+110) ne’ebé 
responsabiliza husi kompañia Mapetil 
Unipessoal, Lda atinji 12%.  

Aleinde ne’e vizita mós projetu hanesan 
iha Lahane Paiol ne’ebé kontinua la’o hela.
Diretór Ezekutivu durante iha observa-
saun ne’e apela ba responsável kompañia 
implementadór ba projetu hirak ne’e 

wainhira iha problema ruma presiza halo 
koordenasaun ho parte kompetente inklui 
enjeñeiru ADN nian oinsa mak bele asel-
era hodi finaliza obra konstrusaun hirak 
ne’e antes udan monu rai.

saun liu husi Dash Camera ne'ebé ho nia 
aplikasaun ida ne'ebé bele kobre ba kond-
isaun Estrada. Tanba ne’e, aplikasaun ne’e 
hanesan meius atu halibur dadus kona-ba 
infraestrutura nian no fásil atu identifika 
ba parte ne'ebé hetan estragus.

Nune’e, CEO Malaysia Service Provid-
ers Federation (MSPC) Ts. Ir Choo Kok 
Beng, apresia ho métodu ne'ebé Diretór 
Ezekutivu aprezenta, tanba maski tekno-
lojia avansadu ona, maibé ida ne’e hanesan 
kreatividade ne'ebé mak instituisaun uza 
NO fásil liu hodi hala’o servisu.

1. Unidade Avaliasaun Projetu (UAP) lidera husi Koordenadora ida Bazeia ba Dekretu Lei,  ne’ebé preve iha Artigo 21°: UAP 
nu’udar Servisu ADN nian ne’ebé responsável ba halo avaliasaun projetu públiku arkitetura no enjeñaria tuir ponto de vista 
tékniku no finanseiru. 

Unidade Avaliasaun Projetu 
(UAP)

2. Koordenadora UAP asume ninia responsabilidade sira 
hanesan tuir mai ne’e; 

a.	 Fó sai pareser préviu kona-ba projetu sira ne’ebé tenke sub-
mete ba kualkér prosesu aprovizionamentu, iha ámbitu ba 
atividade sira ne’ebé preve iha alínea a) no b) husi n.º 2 
artigu 4.º; 

b.	 Fó sai kona-ba projetu arkitetura no enjeñaria ne’ebé la 
preve iha liña anteriór, konforme pedidu husi entidade 
kompetente; 

c.	 Halo avaliasaun detallu kona-ba kualidade projetu, verifi-
ka aspetu tékniku hotu hotu liu-liu jeolójiku no idrolójiku, 
tuir normas no regulamentu sira ne’ebé aplika; 

d.	 Halo avaliasaun detallu kona-ba viabilidade projetu, inklui 
estimativu kustu no kuantidade, verifika aspetu finanseiru 
hotu-hotu; 

e.	 Avalia no aprova, téknika no finanseira, razoabilidade es-
tudu viabilidade projetu no obra sira ne’ebé preve iha parte 
a) anteriór; 

3.	 Desizaun sira husi Koordenador UAP sujeita ba rekursu 
hirarkiku ne’ebé nesesáriu ba Diretór Ezekutivu.

Loron kuarta, 20 Jullu 2022 - Ajén-
sia Dezenvolvimentu Nasionál, Institutu 
Públiku (ADN, I.P.) liu husi Diretór Ad-
juntu Eng. Januario Maia Guterres hamu-
tuk ho Koordenadóra Unidade Avaliação 
de Projetos (UAP) Eng. Melenia da Cos-
ta Barros akompaña husi asesór, tékniku 
ADN ho MOP-DNEPCC hala’o reuniaun 
ho Konsultan VOX DA VINCI iha sala 
enkontru UAP, ADN, Díli.

Reuniaun ne’e Konsultan halo aprezenta-
saun kona-ba dezeñu no BOQ ba Kon-
strusaun ponte Comoro Mota ulun. 

KONSULTAN VOX DA VINCI APREZENTA BA 
ADN, I.P. DEZEÑU NO BOQ KONSTRUSAUN 
PONTE COMORO MOTA ULUN

Aleinde ne’e sei kontinua haree mós ko-
na-ba dezeñu no BOQ ba konstrusaun 
ponte sira seluk mak hanesan ponte Sana 
Uatulari Laisorulai, ponte Samalari, pon-
te Sumaco Lacluta Uma Tolu no ponte 
Maloa Matadoru.

Tuir ADN, I.P. nia cheklist katak VOX 
DA VINCI presiza kompleta dokumentu 
tékniku balun iha tempu badak hodi sub-
mete fali mai ADN molok halo verifika-
saun ba obra hirak ne’e.

Manufahi-Loron Kinta, 25 Agostu 
2022- Diretór Ezekutivu Ajénsia Dezen-
volvimentu Nasionál Institutu Públi-
ku (ADN, I.P.) Eng. Mariano Renato 
Monteiro da Cruz hamutuk ho tékniku 
destakadu iha munisípiu refere halo in-
spesaun no monitorizasaun ba projetu 
konstrusaun ponte Bemetan iha Betanu 
ne'ebé kaer husi kompañia Monte Sul 
Unipesoal Lda.  

DIRETÓR EZEKUTIVU ADN, I.P. HO 
NIA EKIPA HALO MONITORIZASAUN BA 

PROJETU IHA MUNISÍPIU MANUFAHI

Dili, 23- Agostu-2022- Diretór Ezeku-
tivu Ajénsia Dezenvolvimentu Nasional 
(AND, I.P), Eng. Mariano Renato M. da 
Cruz, hasoru malu ho Magnífiku Reitór 
Profesór dr. João Soares Martins MPH, 
Ph.D, hodi diskute kona-ba planu ADN 
nian atu estabelese Laboratóriu Nasionál 
ida iha área Enjeñaria nian, iha Gabineti 
Reitór, Díli. 

Iha sorumutuk ne’e, Diretór Ezekutivu 
ADN informa katak, dadun ne’e sira elab-

DIRETÓR EZEKUTIVU ADN, I.P. HALA’O 
ENKONTRU HO REITÓR UNTL KONA-BA 
PLANU ESTABELESE LABORATÓRIU 
NASIONÁL ENJEÑARIA 

ora hela estatutu kona-ba laboratórium 
Nasionál Enjeñeiru nian, nune’e bele aku-
mula laboratóriu hirak ne’ebé dadun ne’e 
eziste ona. 

Aproveita tempu Magnífiku Reitór kon-
vida mós Diretór ADN atu bele visita 
obra sira ne’ebé mak estudante sira husi 
Fakuldade Enjeñaria Siénsia no Teknolo-
jia (FECT) Hera halo, ne’ebé dadaun ne’e 
Profesór João konvida ona ministru balun 
atu ba vizita iha tempu besik

Aleinde ne’e, kontinua mós halo moni-
torizasaun ba projetu konstrusaun ed-
ifísiu eskola bázika Fatuco nian, ne’ebé 
responsabiliza husi grupu komunitáriu 
Programa Konstrusaun no Rehabilitasaun 
Infraestrutura Edukasaun.

Durante monitorizasaun ne’e, Diretór 
Ezekutivu rekomenda ba kompañia ne'ebé 
responsavel ba projetu  atu tau matan má-

simu ba servisu na'in sira no orienta sira 
atu servisu ho lalais liu hodi bele  finaliza 
projetu ne’e, atu nune'e bele hetan nafatin 
konfiansa husi na'i ulun sira no mós bele 
motiva ba kompañia sira seluk atu bele 
hala'o servisu ho di'ak.

Díli, 14 Setembru 2022 - Ajénsia 
Dezenvolvimentu Nasionál (ADN, I.P.) 
liu husi Assessora Finanças ADN I.P. Sra. 
Epi Orleães ho Ofisiál Planeamentu Mon-
itorizasaun Sr. Aquelino Ferreira partisipa 
workshop “Timor-Leste 2nd Voluntary 
National Review” ne’ebé organiza husi 
Ministério dos Negócios Estrangeiros e 
Cooperação no Organização Nações Uni-
das ne’ebé mak realiza iha salaun Nobre 
MNEC.

Objetivu reuniaun ne’e atu hasa’e liu tan 
koñesimentu no kompriensaun ba prose-

ADN, I.P. PARTISIPA WORKSHOP 
TIMOR-LESTE 2ND VOLUNTARY 

NATIONAL REVIEW 

su 2 relatóriu revizaun relatóriu voluntáriu 
nasionál, halo reflesaun ba primeiru 
relatóriu revizasaun voluntáriu nasionál, 
atu kompriende prosesu ba koleksaun da-
dus no selesaun indikadór no meta sira, 
atu hetan komentáriu no sujestaun ba ro-
teiru relatóriu voluntáriu nasionál. 

Iha aprezentasaun sira ne’e Sra. Epi Or-
leães modera mós sesaun Aprezentasaun 
no Diskusaun husi Ekipa ANAPMA 
ne’ebé aprezenta husi Sra. Brigida Soares 
no Deonisio kona-ba: Timor Leste 2 Vol-
untary National Rewiew (VNR). 

Tuir kalendáriu prosesu elaborasaun 2 
relatóriu voluntáriu nasionál sei hahú iha 
fulan-Setembru 2022-Jullu 2023.

Díli, 15 Novembru 2022: Diretór Eze-
kutivu Ajénsia Dezenvolvimentu Nasi-
onál, Institutu Públiku (ADN, I.P.) Eng. 
Mariano Renato Monteiro da Cruz ha-
mutuk koordenador Unidade Gestaun 
Administrativa (UGA) ho nia asesora no 
mos ekipa tekniku administrasaun finan-
sas nian hodi halo aprezentasaun tekma-
tika dezenvolvimentu instituisional no 
enkuandramentu legal no esbosu misaun 

UGA HALO APREZENTASAUN PLANU 
ESTRATEJIKU 2023-2028 BA DIRETÓR 
EZEKUTIVU ADN, I.P.

no vizaun planu etratejiku ADN-IP 2023-
2027

Iha enkontru ne’e koalia kona-ba parte 
legal no mos administrasaun finansa no 
planeamentu ne’ebé mak responsabiliza 
husi parte Unidade Gestaun Administra-
tiva (UGA) no mos parte legal gabinete 
Diretór Ezekutivu nian hodi elaorabo-
ra no atu kontribui ba planu estratejiku 
ADN.IP nian husi tinan 2023-2028 

Diretór Ezekutivu Ajénsia Dezenvolvi-
mentu Nasionál Institutu Públiku (ADN, 
I.P.) Eng. Mariano Renato Monteiro da 
Cruz akompaña husi Eng. Aniceto da 
Costa no mós ekipa tékniku destakadu  
iha munisípiu refere Eng. Romulo J. M. 
Henrique, Eng. Fidelis Mardiano da Costa 
no Eng. Majorico Cele Tali hala'o reuni-
aun ho Diretór MOP munisípiu Manufahi, 
Sr.Pedro Barbosa dos Santos iha nia knaar 
fatin. Manufahi- Loron Kinta, 26 Augostu 
2022.

Objetivu husi sorumutu ne’e atu halo liña 
koordenasaun entre parte rua hodi hala'o 
servisu inspesaun no supervizaun ba pro-
jetu hotu ne'ebé implementa iha munisípiu 
Manufahi nian. Diretór Ezekutivu mós 

DIRETÓR EZEKUTIVU ADN, I.P. HAMUTUK 
HO TÉKNIKU DESTAKADU SIRA HALA’O 
ENKONTRU HO DIRETÓR MOP MUNISÍPIU 
MANUFAHI

esplika kona-ba totál projetu ho tipu hane-
san ponte, Estrada no mós eletrisidade 
ne'ebé mak implementa iha munisípiu no 
balu ekipa tékniku identifika abandona 
hela tanba ne’e nia husu atu kooperasaun 
ne'e la'o ho di'ak tan hodi halo kontrola 
másimu ba projetu hirak ne’e atu bele eleva 
ezekusaun orsamentu ne'ebé aloka ba iha 
Fundus Infra-estrutura (FI) nian.

Nune’e Diretór MOP munisípiu Manufahi 
mós agradese no konkorda ba koopera-
saun ida ne’e, tanba ho inisiativa ne'ebé 
di'ak atu bele hadi'a di'ak liu tan servisu 
ne'ebé liga ho projetu sira hodi bele atinji 
di'ak liu tan ezekusaun orsamentu ne'ebé 

alokadu. Tanba ne’e nia mós sujere atu 
mantein di'ak liu tan kooperasaun ida ne’e 
no bele hodi kontrola kompañia sira nia 
servisu.

1.	Unidade Jestaun Administrativa (sigla portugés-UGA) lidera husi Koordenadór ida Bazeia ba Dekretu Lei, ne’ebé preve iha Artigo 
20°: Nu’udar servisu ADN nian ne’ebé responsável ba servisu administrativu, finanseiru, rekursu umanu aprovizionamentu no 
lojístika. 

2. Koordenadora UGA asume ninia responsabilidade sira hane-
san tuir mai ne’e; 

a) Fó apoiu tékniku no administrativu ba servisu sira ADN 
nian; 

b) Halo jestaun rekursu finanseiru, rekursu umanu no ma-
teriál ADN nian; 

c) Promove formasaun no kapasitasaun ba pesoál adminis-
trativu ADN; 

d) Verifika legalidade despeza no promove nia pagamentu no 
mós asegura nia rejistu sira; 

e) Kumpri lei, regulamentu no lei sira seluk ne’ebé tuir nature-
za administrativa no finanseira; 

f) Avalia nesesidade finanseira ADN nian no aprezenta orsa-
mentu tuir nesesidade sira; 

g) Fornese apoiu ba ekipamentu, manutensaun no inovasaun, 
iha área teknolojia informátika; 

h) Halo relatóriu finanseiru kona-ba reseita no despeza ADN 
nian; 

i) Halo knaar sira seluk konforme instrusaun husi Diretór 
Ezekutivu. 

Unidade Gestaun Administrativa 
(SIGLA PORTUGÉS UGA)

Ajénsia Dezenvolvimentu Nasionál Institutu Públiku (ADN, 
I.P.) nia Ekipa Ofisiál Finansas Unidade Gestão Administrativa 
(UGA) tuir formasaun atualizasaun sistema Dalan Ba Futuru 
Timor-Leste (DBFTL) iha Ministériu Finansas Aitarak Laran, 
Díli, 28 Jullu 2022 

Formadór ba fomasaun ne’e mai husi Tékniku Ajénsia Nasionál 
ba Planeamentu, Monitorizasaun no Avaliasaun (ANAPMA) 
hodi esplika kona-ba sistema DBFTL ne’ebé governu aplika ho 
mudansa ba iha kolokasaun kategoria no mós sub kategoria.

EKIPA OFISIÁL FINANSAS UNIDADE GESTÃO 
ADMINISTRATIVA (UGA) ADN, I.P. TUIR 
FORMASAUN DBFTL

3. Desizaun sira husi koordenadór UGA bele rekere rekizitu hierarkiku ba Diretór Ezekutivu.

DIRETÓR EZEKUTIVU ADN, I.P. HAMUTUK 
HO TÉKNIKU DESTAKADU SIRA HALA’O 
ENKONTRU HO DIRETÓR MEJD MUNISÍPIU 
MANUFAHI

Diretór Ezekutivu Ajénsia Dezenvolvi-
mentu Nasionál Institutu Públiku (ADN, 
I.P.) Eng. Mariano Renato Monteiro da 
Cruz akompaña husi husi Eng. Aniceto da 
Costa no mós ekipa tékniku desktadu sira 
iha munisípiu refere Eng. Fidelis Mardia-
no da Costa, Eng. Romulo J. M. Henrique 
no Eng. Majorico Cele Tali halao reuni-
aun ho Diretor MEJD munisípiu Manufa-
hi, Sr.Trinito Sarmento, Lic. Edu. iha nia 

knaar fatin, Manufahi Loron kuarta, 25 
Augostu 2022. 

Objetivu husi sorumutu ne’e atu halo kon-
firmasaun ba projetu konstrusaun sira 
husi Edukasaun nian ne’ebé mak atrazu 
iha munisípiu refere, tanba ne’e parte ADN 
husu atu aselera servisu hodi finaliza lal-
ais projetu edukasaun nian iha munisípiu 
refere.  



Díli, 01 Setembru 2022 - Diretór Eze-
kutivu ADN, I.P, Eng. Mariano Renato 
Monterio da Cruz ho nia Diretór Adjun-
tu, Eng. Januario Maia Guterres hamutuk 
ho ekipa reuni ho Doretór Jerál husi liña 
ministériu no mós instituisaun Estadu 
nian hodi sosializa informasaun prosesu 
pagamentu ba projetu infraestrutura sira 
bazeia ba orientasaun Conselho de Ad-
ministração do Fundo das Infraestruturas 
(CAFI) iha fulan jullu liu ba, iha salaun 
reuniaun MPO/ADN. 

Reuniaun ne’e ADN organiza hodi en-
volve kargu xefi sira husi liña ministériu 
no instituisaun Estadu nian atu rona 
opiniaun husi parte ida-idak hodi ajusta 
ba dezeñu formatu ne’ebé CAFI orienta 
tékniku ADN, CAN, SGP ho Diresaun 
Jerál Tezouru iha Ministériu Finansas 
prepara tiha ona nune’e ba oin fasilita lal-
ais liu tan prosesu pagamentu ba fundu 
infraestrutura nian.

Diretór Ezekutivu iha introdusaun ne’e 
hateten durante ne’e husi entidade oioin 
kestiona kona-ba prosesu pagamentu ba 
obra infraestrutura nian tanba ne’e liu husi 
reuniaun ne’e sosializa informasaun ne’ebé 
CAFI orienta tékniku ADN, CAN, SGP 
ho Diresaun Jerál Tezouru iha Ministériu 
Finansas mak prepara formatu flowchart/
fluxograma ne’ebé durante ne’e la’o hela 
maibé buka mekanizmu atu habadak nin-
ia prosesu no nafatin kumpri lei. 

ADN, I.P. SOSIALIZA PROSESU PAGAMENTU 
BA PROJETU INFRAESTRUTURA BAZEIA BA 

ORIENTASAUN CAFI

“Enkontru ida ne’e atu sosializa de’it infor-
masaun kona-ba desizaun CAFI relasiona 
ho pagamentu ne’ebé ema barak kestiona 
dehan tempu ne’e naruk demais liu tanba 
ne’e buka meiu atu habadak maibé tuir re-
gras no lei ne’ebé haruka atu ita serbisu” 
dehan Diretór Ezekutivu. 

Diretór Ezekutivu mós husu ba parte ho-
tu-hotu atu fó opiniaun ba formatu ne’ebé 
parte tékniku prepara ona hodi bele ajusta 
nune’e bele rezolve problema ne’ebé du-
rante ne’e infrenta no buka meius halo 
transparánsia ba informasaun sira. 

Iha Flowchart ho ninia kritériu ou cheklist 
ne’ebé ami halo hela draft, husu ba kargu 
diretór sira karik buat ruma sidauk tama 
bele sujere hodi aumenta no halo nusa 
mak ita submete dokumentu mai iha ne’e, 
tenki bazeia ba cheklist para ita bele halo 
verifikasaun, inspesaun atu fasilita tiha 
prosesu pagamentu ho lalais. 

“Ita buka meius hamosu koseitu sira hane-
san ne’e para sosializa ba malu la’ós per-
feitu agora maibé ba tinan oin iha parte 
ne’ebé mak laiha ita hadi’a no ajusta maibé 
ita tenki hamutuk hodi halo konseitu ida 
de’it, la’ós lori governu rua ka tolu maibé 
hamutuk ida de’it atu koordena malu oin-
sa fasilita ita-nia emprezáriu sira no mós 
hato’o ba nai ulun sira ba oin wainhira im-
plementa projetu tenki tuir dalan no tuir 
tempu ne’ebé mak iha” akresenta. 

Iha biban ne’e Diretór Adjuntu mak halo 
aprezentasaun kona-ba desizaun CAFI iha 
fulan jullu hodi orienta ba tékniku ADN, 
CAN, SGP ho Diresaun Jerál Tezouru, 
koko dezeña hela flowchart ida liga ho 
prosesu ne’ebé mak durante ne’e la’o hela. 

Diretór Adjuntu iha aprezentasaun ne’e 
hateten wainhira ema hotu kumpri 
kritéria, prosesu no períudu pagamentu 
ne’ebé iha mak sei rezolve problema ne’ebé 
durante ne’e infrenta. Tanba ne’e presiza 
ita hotu nia atensaun didi’ak ba dokumen-
tu sira atu nune’e ba oin labele atraza ninia 
prosesu pagamentu. 

Aleinde ne’e mós Diretór Jerál balun ha-
to’o sira ninia opiniaun no ba oin sei so-
sializa nafatin informasaun atu bele atu-
aliza sistema dezeñu formatu ho di’ak liu 
tan atu parte hotu-hotu bele kumpri hodi 
aselara prosesu pagamentu ba obras in-
fraestrutura sira ne’ebé implementa iha 
teritóriu tomak no fó benifísiu ba sidada-
un hotu-hotu bele asesu ba obras kon-
strusaun sira ne’ebé estadu harii.

Díli, 26 Agostu 2022 – Ajénsia Dezen-
volvimentu Nasionál, Institutu Públiku 
(ADN, I.P.) liu husi Diretór Adjuntu, Eng. 
Januario Maia Guterres ho Chefe Secção 
Base de Dados Eng. Susana Sinala do 
Rego Amaral, Chefe Seção Laboratóriu, 
Eng. Jony Rodrigues Varela no asesór sira 
hamutuk ho ministériu relevante inklui 
setór privadu hala’o vizita ba atividade 
prátika estudante Fakuldade Enjeñaria 
Siénsia no Teknolojia (FECT) no mos 

ADN, I.P. HO MINISTÉRIU RELEVANTE 
SIRA SELUK VIZITA ATIVIDADE PRÁTIKA 

ESTUDANTE UNTL-FECT HERA 

akompana esplikasaun estudante sira ko-
na-ba prosesu no progresu inovasaun te-
knolojia ne’ebé fakuldade refere produs, 
iha Kampus FECT Hera. 

Iha vizita ne’ebé gia husi Magnífiku Reitór 
UNTL Profesór dr. João Soares Martins 
MPH, Ph.D, membru governu sira hane-
san Vice-Ministru Agrikultura no Peskas 
(MAP), Dr. Abilio Xavier de Araujo, 
reprezentante MESSC Diretora Jerál En-

sinu Superiór, Dra. Maria Filomena Lay, 
MTCI, CCITL no partisipante sira seluk 
haree direta kriatividade no inovasaun es-
tudante sira ne’ebé konsege prodús máki-
na fehu batar, mákina rekolla lixu inklui 
ekipamentu sira seluk ne’ebé daudaun ne’e 
estudante sira dezenvolve hela hodi bele 
hakle’an liu tan sira ninia nível koñesi-
mentu akadémiku maibé mós preparadu 
ba futuru enjeñeiru kualidade ba kon-
strusaun estadu iha futuru.

Dili, 12 Setembru 2022 Diretór Ad-
juntu Ajénsia Dezenvolvimentu Nasi-
onál Institutu Públiku (ADN, I.P.) Eng 
Januario M. Guterres halo abertura ba 
atividade formasaun kona-ba “Construc-
tion manegment and supervising multi-
ple project” ne’ebé hala’o durante loron 5 
(hahu husi dia 12-16) ne’ebé realiza iha 
salaun INAP Comoro.

Formasaun ne’e realiza tanba kolabo-
rasaun entre ADN.IP no Timor Delta 
Solusindo (TDS) ho objetivu atu hasa’e 
enjeñeiru sira nia koñesimentu iha area 
espesifiku sira hanesan jestaun ba pro-

DIRETÓR ADJUNTU ADN, I.P. HALO 
ABERTURA BA FORMASAUN IHA INAP 
DURANTE LORON 5

jetu no oinsa atu hatene kona-ba jestaun 
projetu tradisional. Aleinde ne’e bele in-
dentifika benefisiu husi jestaun projetu ba 
instituisaun nian no mos bele komprende 
sistema implementa jestaun projetu iha 
sira nia oraganizasaun/instituisaun. 

Iha abertura ne’e Diretor Adjuntu agradese 
ba kolaborasaun servisu entre ADN.IP, 
INAP ho TDS hodi realiza formasaun ba 
etapa dahuluk nian. Tanba ne’e, nia husu 
ba formandu sira atu partisipa ho di’ak no 
seriu ba formasaun ida ne’e, tanba liga ba 
ADN.IP nia servisu ne’ebé halo kontrolu 
ba projetu hotu iha Timor laran tomak, 

nune’e materia ne’e importante tebes ba 
tékniku sira atu aprende kona-ba oinsa 
halo jestaun ba projetu sira hotu ne’ebé 
implementa.

Díli, 16 Setembru 2022 – Universidade 
Nacional Timor Lorosa’e (UNTL), liu husi 
inisiativa Departamento de Engenharia 
Civil da Faculdade de Engenharia, Ciência 
e Tecnologia (FECT) organiza semináriu 
ho tema “Hamutuk Hametin Relasaun 
Amizade Entre Estudante Enjeñaria Sivil 
no Kapasita Estudante iha Área Servisu 
Enjeñaria” ho objetivu hodi bele hasa’e 
liu tan koñesimentu estudante sira nian 
iha atividade akadémiku. Semináriu ne’e 
hala’o iha salaun Auditoria Fakuldade En-
jeñaria Siénsia no Teknolojia, Hera.
Iha semináriu ne’e Diretór Ezekutivu 
Ajénsia Dezenvolvimentu Nasionál, In-
stitutu Públiku (ADN, I.P.) Eng. Mariano 
Renato Monteiro da Cruz, hanesan kon-
vidadu ba oradór primeiru hodi lori tema 
“Esperansa Timor-Leste Ba Fresh Gradu-
ate Engineer ba Problema Infraestrutura 
hodi Minimiza Dezempregu tuir Papel 
ADN, I.P". 

Diretór Ezekutivu perante estudante iha 
ninia introdusaun hateten atu minimiza 
dezempregu presiza ema ne’ebé kriativu 
no inovativu hodi bele kria serbisu ba nia 
aan rasik. 

Aprezentsaun dahuluk Diretór Ezekutivu 
aprezenta Espestasaun husi Graduadu En-
jeñaria Sivil UNTL-FEST kona-ba Baze 
Kondisaun Agora nian tuir pontu de vista 

DIRETÓR EZEKUTIVU ADN, I.P. SAI ORADÓR 
IHA SEMINÁRIU DEPARTAMENTU ENJEÑARIA 
SIVIL - FECT-HERA 

ADN ho metéria “Integrated Road Infra-
structure Monitoring System (IRIMS) us-
ing Artificial Intelligent Method and Low 
Cost Technology ((IRIMS) ou “Sistema 
Integradu Monitorizasaun Infraestrutu-
ra Estrada uza Metodu Artificial Intelli-
gence no Teknolojia kustu ki'ik. Matéria 
ne’e prepara husi Diretór Ezekutivu Eng. 
Mariano Renato M, da Cruz, Sr. Frederico 
Soares Cabral, Vosco Pereira, HIDEKA-
ZU Fukai, no NAKASHIMA Shinichiro 
ho konteudu (Artificial Intelligence (AI) 
iha Glance; Intelligence Artificial (AI) 
iha Setór Enjiñaria; ADN nia devér no re-
sponsabilidade; no Demonstrasaun Siste-
ma PMIS ne’ebé ADN kria no utiliza hodi 
halo kontrolu ba projetu infraestrutura 
sira ne’ebé estadu harii iha teritóriu Timor 
laran tomak. 

Durante iha aprezentasaun Diretór Eze-
kutivu promove mós kona-ba papel no 
responsabilidade ADN, I.P. inklui sistema 
serbisu ne’ebé instituisaun utiliza no mós 
ekipamentu tekonoljia hodi halo kontrolu 
operasionál ba serbisu verifikasaun, ins-
pesaun ba projetu infraestrutura sira.

Hafoin aprezentasaun iha mós sesaun 
pergunta no resposa entre estudante no 
oradór tuir konteudu aprezentasaun liga 
mós ho realidade implementasaun pro-
jetu sira ne’ebé governu implementa. 

Iha sermináriu ne’e mós Vice Presiden-
te Câmara de Comércio e Indústria de 
Timor-Leste (CCI-TL) Assuntu Infrastru-
tura, Eng. João B. F. Alves hato’o kona-ba 
“Nesesidades no Relasaun Servisu En-
tre Emprezáriu Konstrusaun Sivil inklui 
oradór seluk husi parte Asian Develop-
ment Bank (ADB) no mós Padre Kape-
laun UNTL nian.

Bobonaro, 26 Jullu 2022; Diretór Ad-
juntu Ajénsia Dezenvolvimentu Nasionál 
Institutu Públiku (ADN, I.P.) Eng. Janu-
ario M. Guterres akompaña husi koorde-
nadór Unidade Gestaun Administrativa 
Sr. Nelson Soares Pinto no koordenadóra 
Unidade Avaliasaun Projetu Eng. Me-
lenia da C. Barros hamutuk ho tékniku 
munisípiu sira hala’o inspesaun konjunta 
hodi monitoriza projetu konstrusaun edi-
fisíu haat iha munisípiu Bobonaro.

DIRETÓR ADJUNTU ADN, I.P. HO NIA 
TÉKNIKU DESTAKADU IHA MUNISÍPIU SIRA 
HALO MONITORIZASAUN BA PROJETU IHA 
BOBONARO

Iha terenu ekipa ADN halo inspesaun no 
monitorizasaun ba Projetu konstrusaun 
edifisíu foun ba Postu Saúde Da-Udo 
Cailaco ne'ebé responsabiliza husi kom-
pañia Emelesu Unip. Lda, enkuantu kon-
strusaun foun ba rezidénsia Pesoál Saúde 
Da-Udo Cailaco ne’e responsabiliza husi 
kompañia Are oa Buti Unip.Lda. 

Hafoin ne’e ekipa ADN kontinua mós halo 
inspesaun no monitorizasaun ba projetu 
konstrusaun foun ba Postu Saúde Mana-
pa Cailaco ne'ebé kaer husi kompañia 
Vito Construction Unip.Lda, enkuantu 
rezidénsia Pesoál Saúde Manapa Cailaco 
ne’e hetan responsabiliza husi kompañia 
Bolubo Unip.Lda.

DIRETÓR ADJUNTU ADN, I.P. HALA’O 
ENKONTRU HO ADMINISTRADOR NO 
DIRETÓR PDIM

Manufahi, 29 Jullu 2022; Diretór Ad-
juntu Ajénsia Dezenvolvimentu Nasionál 
Institutu Públiku (ADN, I.P.) Eng. Janu-
ario M. Guterres akompaña husi koorde-
nadór Unidade Gestaun Administrativa 
Sr. Nelson Soares Pinto no koordenadóra 
Unidade Avaliasaun Projetu Eng. Melen-
ia da C. Barros hamutuk ho tékniku mu-
nisípiu sira hala'o enkontru ho Adminis-
tradór munisípiu no mós Diretór PDIM 
iha munisípiu Tolu Bobonaru, Covalima 
no Manufahi. 

Objetivu husi sorumutu ne’e hodi ko'alia 
kona-ba projetu Programa Dezenvolvi-
mentu Integradu Munisipál (PDIM) 
ne'ebé implementa iha munisípiu hirak 

ne’e iha faze retensaun, nune’e presiza halo 
liña koordenasaun atu aselera servisu hi-
rak ne’e hodi hasa'e ezekusaun orsamentu 
ba tinan ida ne’e nian. 

Aleinde ne’e ko'alia mós kona-ba ADN 
prepara formasaun tékniku ba enjeñeiru 
lokál sira atu bele partisipa hodi hasa'e 
liu tan sira nia koñesimentu ba tékniku 
munisípiu iha área enjeñeiru nian, nune'e 
fasilita mós sira atu kontrola projetu 
ne'ebé la'o iha sira nia munisípiu. 

Hafoin diskusaun, ADN oferese mós 
relatóriu mensál ba administradór hodi 
sai hanesan informasaun ba autoridade 

lokál kona-ba projetu hotu ne'ebé imple-
menta iha munisípiu ho status no atin-
jimentu progresu ba projetu ne'ebé iha.

Dili - Loron 16 Setembru 2022- Diretór 
Ezekutivu Ajénsia Dezenvolvimentu Na-
sionál Institutu Públiku (ADN, I.P.) Eng. 
Mariano Renato Monteiro da Cruz ho nia 
Adjuntu Diretór Ezekutivu Eng. Januario 
M. Guterres ensera formasaun enjeñeiru 
sira nian durante loron 5 iha salaun INAP 
Comoro. 

Iha serimónia enseramentu ne’e, Diretor 
ezekutivu agradese ba formadór sira ne’ebé 
oferese ona matéria ba formandu sira du-
rante loron 5 nia laran no nia espera katak 
matéria hirak ne’ebé formandu sira hetan 
bele aumenta liu tan sira nia koñesimentu 
hodi implementa iha fatin servisu nian. 
Aleinde ne’e nia husu atu parte FDCH 
kontinua apoiu fundus atu kontinua for-
masaun ne’e, tanba ADN. IP nia servisu 
atu kontrola projetu hotu ne’ebé la’o iha 
Timor laran tomak, tanba ne’e presiza 

DIRETÓR EZEKUTIVU ADN, I.P. HALO 
ENSERAMENTU FORMASAUN DURANTE 
LORON 5 IHA INAP

tebes atu fó formasaun ba enjeñeiru sira 
hodi bele hasa’e sira nia koñesimentu atu 
bele garantia kualidade projetu liu skill 
ne’ebé sira hetan. Diretór Ezekutivu hein 
katak, rezultadu (output) husi tékniku sira 
nia partisipasaun ne’e di'ak, atu nune’e bele 
kontinua haruka sira tuir formasaun iha 
etapa tuir mai.

Nune’e mós Diretor Timor Delta Solusin-
do (TDS) Sr. Usep Saepulloh agradese ba 
koordenasaun servisu ida ne’e no nia es-
pera katak matéria hirak ne’ebé oferese 
husi sira nia treinadór bele fó benefísiu 
ba formandu sira hodi implementa ser-
visu liuliu kona-ba jestaun projetu nian. 
Nune’e, sira sei hato’o relatóriu ba ADN.
IP no mós INAP atu relata kona-ba rezul-
tadu husi formandu sira nia partisipasaun 
no komprensaun ba matéria ne’ebé sira 
aprende durante ne’e.

Enkuantu, partisipante hirak ne’e kom-
postu husi enjeñeiru ADN.IP hamutuk 
na'in-18 no mós enjeñeiru husi INAP 
na'in 2. Tuir observasaun, formandu sira 
partisipa másimu no entuziasmu tebes 
hodi aprende kona-ba matéria ba “Con-
struction manegment and supervising 
multiple project” ne’ebé oferese husi for-
madór TDS sira.

Ajénsia Dezenvolvimentu Nasionál, Institutu Públiku (ADN, 
I.P.) liu husi nia koordenadór sira hanesan: Koordenadór Uni-
dade Gestão Administrativa, Sr. Nelson S. Pinto, Unidade Aval-
iação Projeto Eng. Melenia da Costa Barros, Unidade Controlo 
Validação e Qualidade Eng. Emerenciana da Costa M. Freitas, 
Unidade Estudos e Desenvolvimento de Competências Arc. Val-
entina V. C. Bianco, no Chefe Equipa Base de Dados Eng. Su-
sana S. do Rego Amaral frekuenta formasaun kona-ba “Strate-
gic Leadership’’ ne’ebé abertura ba formasaun ne’e husi Diretór 
Ezekutivu Eng. Mariano Renato M. da Cruz no mós formadór 
H. Slamet Pririswanto, husi organizasaun Timor Delta Solusindo 
(TDS) ho durasaun ba formasaun durante loron 5 hahú husi 12-
16 Setembru, iha Bali.

Kooperasaun entre TDS ho ADN hahú dezde tinan 2019 hodi 
fasilita ona formasaun iha área oioin ne’ebé realiza iha rai liur no 
mós iha rai laran.

ADN, I.P. FREKUENTA FORMASAUN 
“STRATEGIC LEADERSHIP HO FORMADÓR 
HUSI TIMOR DELTA SOLUSINDO 

Bazeia ba DECRETO-LEI N.º 60 /2020 de 25 de Novembro 
ne’ebé preve iha Artigu 9 númeru 4  no Artigo 10 katak Diretór 
Adjuntu hala’o nia knar konforme delegasaun kompeténsia 
ne’ebé orienta husi Diretór Ezekutivu.  

Aleinde Diretór Adjuntu, iha mós ekipa apoiu ba Diretór Eze-
kutivu nia knaar loroloron hanesan: Sekretaria Gabinete, Equipa 
Base de Dados no media ADN. 

Diretór Adjuntu

Díli, loron segunda 4 Jullu 2022 - Di-
retór Adjuntu Ajénsia Dezenvolvimentu 
Nasionál Institutu Públiku (ADN, I.P.) 
Eng. Januario M. Guterres hamutuk ho 
koordenadóra Unidade Estudos e Desen-
volvimento de Competencias (UEDC) no 
Asesora Rekursus Humanu hala'o enkon-
tru ho Sr. Armindo Pedro Simões hane-
san Senior Policy Officer for Indonesia 
husi Diresaun Jerál Bilaterais, Ministériu 
Negosiu Estranjeiru no Kooperasaun, iha 
salaun enkontru (MNEK).

Objetivu husi enkontru ne’e parte ADN, 
I.P. halo koordenasaun ho Diresaun Bi-
laterál Ministériu Negósiu Estranjeriu no 
Kooperasaun (MNEK) atu fasilita ADN 
hodi apoiu kona-ba memorandum enten-
dimentu ba formasaun ne’ebé nesesita ba 
ADN hodi garante kapasitasaun rekursus 

DIRETÓR ADJUNTU ADN, I.P. 
ENKONTRU HO DIRESAUN JERÁL 
BILATERAIS MNEK

humanu ba instituisaun refere iha futuru. 
Tanba ne’e, Diretór ba Diresaun Bilateral 
apresia ho ADN nia kooperasaun ba in-
terese nasionál nian ne'ebé hakarak ha-
la’o programa ida ne’e liu husi dalan legál, 
nune’e nia husu atu halo konkordánsia in-
ternál entre ADN kona-ba kestaun tékni-
ku sira antes realiza asaun ba asina mem-
orandum entendimentu.

Diretór Adjuntu Ajénsia Dezenvolvimentu Nasionál Insti-
tutu Públiku (ADN, I.P.) Eng. Januario M. Guterres akompaña 
husi Xefe Ekipa Validasaun Baze Dadus, Eng. Susana Sinala do 
Rego Amaral no mós ekipa tékniku destakadu iha munisípiu 
Ermera hala'o enkontru ho Diretór PDIM Iha sala enkontru 
administrasaun munisípiu Ermera. 

DIRETÓR ADJUNTU ADN, I.P. 
HASORU MALU HO DIRETÓR 
PDIM MUNISÍPIU ERMERA

Sorumutu ne’e hala’o iha loron kuarta, 13 
Jullu 2022, ho objetivu ko'alia kona-ba 
projetu Programa Dezenvolvimentu In-
tegradu Munisipál (PDIM) ne'ebé la’o 
iha munisípiu Ermera no to’o ona faze 
retensaun nian. Aleinde ne’e entrega mós 
relatóriu mensál ba Diretór PDIM nune'e 
bele fasilita autoridade lokál sira bele ha-
tene informasaun kona-ba projetu hotu 
ne'ebé la’o iha munisípiu, no mós bele 
halo kontrola ba servisu ne'ebé la’o iha 
munisípiu refere. 

Aleinde ne’e, Diretór Adjuntu ho ekipa 
tékniku mós kontinua halo inspesaun ba 
projetu extensaun sala autoridade muni-
sipál ba funsionáriu, ne'ebé konstrusaun 
refere implementa husi kompañia Ermera 
Tuan Unipessoál Lda no mós Projetu 
konstrusaun ka reabilitasaun Eskola Ba-
zika Filial Sinlelo ne'ebé implementa husi 
Grupu Komunitariu EBF Sinlelo.

Díli, 6 Outubru 2022 - Diretór Ezekutivu Ajénsia Dezenvolvi-
mentu Nasionál (ADN, I.P.) Eng. Mariano Renato Monteiro da 
Cruz akompaña husi Diretór Adjuntu Eng. Januario Maia Gu-
terres, Koordenadora UCVQ Eng. Emerenciana da Costa Maia 
Freitas ho Chefe Equipa Validação Base de Dados Eng. Susana 
Sinala do Rego Amaral partisipa iha reuniaun ne’ebé konvoka 
husi Ministériu Obras Públika kona-ba progresu konstrusaun 
pagamentu finál Fundu Infraestrutura hodi informa ba kom-
pañia implementadór projetu sira atu aselera finalizasaun nune’e 
hasa’e porsentu ezekusaun fundu infraestrutura molok taka ti-

Díli- loron 27 Setembru 2022- Diretór 
Ezekutivu Ajénsia Dezenvolvimentu Na-
sionál Institutu Públiku (ADN, I.P.) Eng. 
Mariano Renato Monteiro da Cruz ho 
Diretór Jerál Ministériu Obras Públika 
(Mop) Eng Rui Hernani konvoka re-
uniaun ho setór privadu inklui mós ho 
kompañia lokál sira hodi aprezenta flux-
ograma no cheklist kona-ba prosesu pag-
amentu projetu fundu infarestrutura sira, 
iha salaun MPO/ADN, I.P. Fatuhada. 

Atividade ida ne’e realiza bazeia ba delib-
erasaun CAFI, ne’ebé fó kompeténsia ba 
ekipa sira hanesan ADN.IP, MOP, CNA 
no mós SGP hodi lidera obra ida ne’e ho 
objetivu husi Governu atu fahe infor-
masaun ba setór privadu sira kona-ba 
prosesu pagamentu ba projetu fundu in-
fraestrutura no mós liña ministeriál sira 
atu ne’e liu husi atividade ida ne’e fasilita 
sistema pagamentu hodi hasa’e liu tan eze-
kusaun orsamentu estadu nian. 

Iha sesaun dahuluk ba aprezentasaun ne’e 
Diretór Adjuntu Eng. Januario M. Gu-
terres, aprezentasaun kona-ba prosesu 

ADN, I.P. HO MOP KONTINUA SOSIALIZA FLOWCHART 
PROSESU PAGAMENTU PROJETU FUNDU INFRAESTRUTURA 
SIRA BA KOMPAÑIA IMPLEMENTADÓR PROJETU

ADN, I.P. HO MOP APREZENTA FLUXOGRAMA 
NO CHEKLIST SETÓR PRIVADU KONA-BA 
PROSESU PAGAMENTU PROJETU FUNDU 
INFRAESTRUTURA 

fluxograma no checklist ba pagamentu 
projetu fundu infraestrutura nian no mós 
projetu liña ministeriál atu fó informa-
saun loloos ba setór públiku no privadu 
sira hotu hodi nune’e bele la’o tuir prosesu 
refere. 

Diretór Ezekutivu ADN, I.P. Eng. Maria-
no Rento Monteiro da Cruz aproveita mós 
hodi promove sistema hirak ne’ebé ADN, 
I.P. utiliza hodi kontrola servisu liu husi 
Sistema PMIS, LMS, GIS no mós Website 
ADN.IP nian. Diretór Ezekutivu akresen-
ta mós katak sistema hirak ne’e hanesan 
meius ida atu fasilita instituisaun hodi 
halo arkivu ba dokumentu sira kona-ba 
verifikasaun no inspesaun inklui prosesu 
devolve dokumentu ba dono do projeto. 
Tanba ne’e Sistema dijitalizasaun ida ne’e 

sai hanesan provas ba públiku hodi asesu 
kona-ba prosesu hotu ne’ebé iha no la’o 
hela iha ADN, I.P.  

Durante iha reuniaun ne’e setór privadu 
no kompañia sira apresia tebes ho aprez-
entasaun no ba sistema sistema sira maibé 
hato’o mós preokupasaun sira hodi nune’e 
kargu xefi sira atu hatutan ba governate 
sira hodi tau atesasaun ba setór privadu 
sira nia pappel nune’e, rai na’in labele sai 
bainaka iha nia rain rasik maibé oinsa 
mak estadu bele reforsa atu dezenvolve 
iha setór infrestrutra bele la’o di’ak ho en-
volvimentu husi setór hotu-hotu. 

Antes ne’e ADN.IP, MOP, CNA no mos 
SGP mós promove ona sistema sira ne’e 
ho liña ministeriál sira bazeia ba desizaun 
CAFI ba utilizasaun sistema refere. 

Marka prezensa iha atividade ne’e mós 
Diretór Nasionál Estrada Ponte Contolo 
no Cheias (DNPCCC/MOP, Diretór Jeral 
Tesouru Ministériu Finansa, Diretór Jerál 
Ministériu Interiór Vise Prezidente CCI-
TL, tékniku sira no media nasionál.

nan fiskál 2022, reuniaun ne’e hala’o iha Salaun Auditoria UNTL, 
Fakuldade Enjeñaria Siénsia no Teknolojia, Hera.

Díli, 7 Outubru 2022: Diretór Ezeku-
tivu Ajénsia Dezenvolvimentu Nasionál, 
Institutu Públiku (ADN, I.P.) Eng. Mari-
ano Renato Monteiro da Cruz ho Diretór 
Adjuntu Eng. Januario M. Guterres no 

DIRETÓR EZEKUTIVU ADN, I.P. HALA’O 
ENKONTRU HO INTERNATIONAL FINANCE 
COOPERATION (IFC)

tékniku edifikasaun hala’o reuniaun ho 
ekipa tékniku husi IFC (Intenational Fi-
nance Cooperation) hodi ko’alia kona-ba 
“Affordable housing PPP project land title 
registry scopping assessment”

Enkontru ne’e lidera husi Diretór Ezeku-
tivu, nune’e enjeñeiru Senior ba Edifísiu 
Públiku no Agua Saneamentu Arq. Fran-
cisco Xavier de D. Jeronimo informa ba 

sira relasiona ho imput ba projetu ida ne’e 
tuir papél ADN, I.P. nian ne’ebé eziste ona, 
hodi fó asisténsia liu iha parte tékniku 
nian relasaun ho implementasaun servi-
su ba projetu refere. Tanba ne’e iha futuru 
ADN, I.P. nafatin suporta tuir papél in-
stituisaun nian, portantu parte sira seluk 
hanesan ekonomia ka halo analiza, sei re-
sponde tuir ministériu relevante sira tuir 
kompeténsia ida-idak nian.

Díli, 13 Outubru 2022 - Diretór Ezeku-
tivu Ajénsia Dezenvolvimentu Nasionál, 
Institutu Públiku (ADN, I.P.) Eng. Mari-
ano Renato Monteiro da Cruz partisipa 
semináriu kona-ba road asset manage-
ment ne’ebé realiza husi JICA Timor-Leste 
mós ILO/R4D iha sala Auditóriu Kay Rala 
Xanana Gusmão, Ministériu Finansas, Ai-
tarak-laran.

Iha oportunidade ida ne’e mós Diretór 
Ezekutivu halo aprezentasaun kona-ba 
data collection system. Sistema ne’e hane-
san aplikasaun ida ne'ebé ADN, I.P uza 
hodi rekolla dadus liuliu kona-ba in-

DIRETÓR EZEKUTIVU ADN, I.P. HALO 
APREZENTASAUN KONA-BA “DATA 
COLLECTION SYSTEM”

fraestrutura Estrada nian ne’ebé mak pre-
siza atu halo reabilitasaun. 

Nune’e Sistema ida ne’e bele halo record 
ba Estrada hirak ne’ebé hetan estragus 
no presiza atu halo manutensaun. nune’e 
bainhira Sistema ne’e deteta ona mak ek-
ipa tékniku sira sei transfere ba iha Siste-
ma GIS hodi halo separasaun ba fatin 
ne'ebé identifika hetan estragus grave liu 
ka ladún aat. 

Sistema ne’ebé utiliza sai alternativu di'ak 
no fasilita atu hala’o servisu ho lalais hodi 
identifika kondisaun Estrada ne’ebé aat no 

mós fásil atu halo estimasaun gastus ba 
volume reabilitasaun nian ho nune’e bele 
fó rezultadu ba na'i ulun sira atu fó priori-
dade liu ba fatin ne’ebé presiza liu atu halo 
manutensaun no reabilitasaun.

Díli, 28 Outubru 2022 – Universidade 
Nacional Timor Lorosa’e (UNTL), liu husi 
Fakuldade Enjeñaria Siénsia no Tekno-
lojia realiza semináriu nasioná ida ne’ebé 
hala’o durante loron rua 27-28 Outubru 
ho tema “Science and Technology Inno-
vative Research Approach to Sustainable 
Social Development ka Aprosimasaun 
Peskiza Inovativu ba Dezenvolvimentu 
Sosiál ne’ebé Sustentavel’’, salaun Audi-
toria Fakuldade Enjeñaria Siénsia no Te-
knolojia, Hera.

Iha semináriu ne’e konvida mós Diretór 
Ezekutivu ADN hodi aprezenta materia 
kona-ba “Integrated Road Infrastructure 
Monitoring System (IRIMS) using Ar-

DIRETÓR EZEKUTIVU ADN, I.P. PROMOVE 
INFORMASAUN KONA-BA “INTEGRATED ROAD 

INFRASTRUCTURE MONITORING SYSTEM (IRIMS) 
USING ARTIFICIAL INTELLIGENT METHOD AND 

LOW COST TECHNOLOGY

tificial Intelligent Method and Low Cost 
Technology ou “Sistema Integradu Mon-
itorizasaun Infraestrutura Estrada uza 
Metodu Artificial Intelligence no Tekno-
lojia kustu ki'ik. 

Matéria ne’e rasik prepara husi Diretór 
Ezekutivu Eng. Mariano Renato M, da 
Cruz, Sr. Frederico Soares Cabral, Vos-
co Pereira, Fernao A.L.N Mouzinho 
HIDEKAZU Fukai, no NAKASHIMA 
Shinichiro hodi kria no utiliza kontrolu 
ba projetu infraestrutura sira ne’ebé esta-
du harii iha teritóriu tomak.

Semináriu ne’e interativu tebes tanba estu-
dante no dosente sira hato’o pergunta ba 

Diretór Ezekutivu ADN liga ho konteu-
du aprezentasaun nian no mós liga mós 
knaar ADN nian ba kontrolu projetu sira 
ne’ebé governu implementa.

Díli, 4 Novembru 2022: Diretór Ezekutivu Ajénsia Dezenvolvimentu Nasionál, In-
stitutu Públiku (ADN, I.P.) Eng. Mariano Renato Monteiro da Cruz ho Diretór Adjuntu 
Eng. Januario M. Guterres no tékniku edifikasaun hala’o reuniaun ho Tekniku MOP no 
mos kompanñia Bobolait iha salaun enkontru MPO/ADN.

Objetivu husi enkontru ne’e hodi koalia kona-ba hang over side ba kompañia Bobolait 
hanesan manan nain ba projetu konstrusaun foun edifisiu ADN.IP nian no Kick of 
meeting entre parte hirak ne’e.

DIRETÓR EZEKUTIVU ADN, I.P. ENKONTRU 
HO EKIPA TÉKNIKU EDIFIKASAUN HUSI MOP 

HAMUTUK HO KOMPAÑ IA BOBOLAIT

1518

Díli, 22 Dezembru 2022- Diretór Eze-
kutivu Ajénsia Dezenvolvimentu Nasi-
onál Institutu Públiku (ADN, I.P.) Eng. 
Mariano Renato Monteiro da Cruz ho 
Adjunto Diretór Ezekutivu Eng. Januario 
M. Guterres hamutuk ho koordenadór, 
xefi departamentu, asesór inklui mós fun-
sionáriu ADN nian hala’o retiru ho tema 
“Avalia Dezempeñu Servisu 2022 no Elab-
orasaun Planu Estratéjiku Períodu ADN, 
I.P. 2023-2028 iha salaun Luz Clarita.

ADN, I.P. HALA’O RETIRU DAHAAT HO 
TEMA AVALIA DEZEMPEÑU SERVISU 2022 

NO ELABORASAUN PLANU ESTRATÉJUKU 
ADN,I.P. PERÍODU 2023-2028’’ IHA SALAUN 

LUZ CLARITA

Atividade hetan abertura hosi Xefi Gabi-
nete Vise Primeiru Ministru no Ministru 
Planu Ordenamentu, Sr. José Lourenço 
C.C Pereira Mestre, hodi hato’o mensajén 
ba ADN, I.P. katak atividade avaliasaun 
ida ne’e importante tanba haree ba ADN 
nia pasadu ne’ebé infrenta problema sira 
hanesan menus rekursu umanu, fasili-

dade, fatin inklui mós orsamentu maibé 
to’o daudaun ne’e ADN hala’o nafatin es-
forsu servisu ho di’ak hodi implementa 
servisu sira tuir orientasaun no konfiansa 
hosi governu no estadu.

Tanba ne’e nia husu atu hatudu nafatin 
espiritu servisu no partisipasaun másimu 
hodi kontribu ba dezenvolvimentu ADN, 
I.P. nian hodi hala’o servisu tuir planu 
ba tinan 5 tuir mai. Nune’e nia (Xefi Ga-
binete) husu atu haree didi’ak ba servisu 
tékniku no administrasaun nian ne’ebé 
sedauk di’ak presiza atu hadi’a di’ak liután 
ba oin hodi garante funsionalidade insti-
tuisaun. 

Nune’e mós Xefi Gabinete lori S.E VPM/
MPO ho nia naran rasik, hato’o apresia-
saun boot ba Diretór Ezekutivu ADN ho 
kargus xefia, tékniku sira inklui mós ad-
ministrativa sira hotu nia esforsu tomak 
hodi implementa programa, sub pro-
grama no atividade sira iha ADN durante 
tinan 2022 nian ne’ebé la’o ho di’ak.

Hafoin ne’e kontinua ho Diretór Adjuntu 
ne’ebé halo aprezentasaun kona-ba rezul-
tadu servisu ADN, I.P. nian durante tinan 
2022, nune’e mós halo diskusaun kona-ba 
planu estratéjiku ADN ba tinan lima oin 
mai hodi divide ba grupu 3 ne’ebé bele fó 
opiniaun Dezenvolvimentu Infraestrutu-
ra, Dezenvolvimentu Rekursu Umanu no 
Dezenvolvimentu Institusionál atu oinsa 
perspetiva ba ADN nian ba tinan lima oin 
mai (2023-2028).

ADN atu la’o ba oin di’ak liután presiza 
rerforsa área kapasitasaun ba enjeñeiru 
sira, aumenta fasilidade, rekursu umanu 
no hadi’a komunikasaun servisu tantu 
internu no mós externu maibé atu realiza 
pontu importante hirak ne’e funsionáriu 
ADN sira hotu nia kreatividade no inova-
tivu hodi hala’o servisu ida ne’ebé atu bele 
lidera di’ak liután instituisaun iha futuru. 

Antes ensera Diretór Ezekutivu ho Es-
trutura deseja Boas Festas ba funisonáriu 
tomak no Deseja Tinan Foun 2023 lori 
enerjia foun, hanoin foun hodi nafatin 
servi Estadu liu husi kontrolu kualidade 
ba obras insfraestrutura sira ne’ebé kabe 
ba instituisaun nia responsabilidade.



Díli, Sala Maubara, 11 Outubru 2022 
– Governu Timor-Leste lansa relatóriu 
kona-ba Jéneru no Inkluzaun Sosiál iha 
Infrastrutura Públika sira iha Timor-Les-
te. Relatóriu ida ne’e foka ba sentralidade 
setór infrastrutura públika Timor-Leste 
nian ne’ebé sei hasa’e rezultadu kresimen-
tu ekonómiku no dezenvolvimentu ne’ebé 
sustentavel, inklui ligasaun entre ema sira 
iha servisu públiku importante sira ba 
asuntu edukasaun, saúde, merkadu no 
empregu sira.

GOVERNU TIMOR-LESTE LIUHUSI MINISTÉRIU PLANU 
NO ORDENAMENTU HO GOVERNU AUSTRÁLIA LANSA 
RELATÓRIU KONA-BA JÉNERU NO INKLUZAUN SOSIÁL 

IHA PROJETU INFRAESTRUTURA PÚBLIKA SIRA IHA 
TIMOR-LESTE

S.E. Vise Primeiru Ministru no Ministru 
Planu no Ordenamentu Eng. José Ma-
ria dos Reis, hamutuk Ministru Obras 
Públikas Dr. Abel Pires da Silva, Minis-
tru Administrasaun Estatál, Sr. Miguel 
de Carvalho, Sekretáriu Estadu Igual-
dade no Inkluzaun Sra. Maria Coréia, 
Reprezentante Embaixadór Austrália iha 
Timor-Leste no parseiru dezenvolvimentu 
sira iha Timor-Leste lansa relatóriu ne’ebé 
mak lidera husi Ministeriu Planu no Or-
denamentu liuhusi Ajénsia Dezenvolvi-
mentu Nasionál (ADN, I.P.) no Sekretária 
Estadu ba Igualdade no Inkluzaun nian 
liu husi Governu Austrália nia  Programa 
Parseria ba Infrastrutura (P4I), hodi apoiu 
Governu Timor-Leste iha preparasaun ba 
relatóriu refere.

Hafoin lasamentu S.E. Vise Primei-
ru-Ministru no Ministru Planu no Orde-
namentu ba jornalista sira hateten, lansa-
mentu ne’ebé governu ho parseiru hala’o 
ne’e tanba Ministériu Planu no Ordena-
mentu liu husi Ajénsia Dezenvolvimentu 
Nasionál (ADN) servisu hamutuk ho par-
seiru dezenvolvimentu internasionál sira, 
hanesan The Asian Fundation no parseiru 
infrastrutura ninian inklui mós ho Sek-
retaria Estadu Igualdade no Inkluzaun atu 
bele haree oinsá ho partisipasaun Jéneru 
no Inkluzaun sosiál  iha prosesu dezen-
volvimentu sira iha setor Infrastrutura 
ne’e rasik.

Rekomendasaun ba relatóriu refere sei 
kontribui tebes ba Governu Timor-Leste 
nia objetivu sira ne’ebé foka ba ‘’la husik 
ema ida iha kotuk’’ iha infrastrutura púb-
liku. signifika sei fó apoiu ba ema hotu 
inklui grupu vulneravel sira hanesan feto, 
labarik feto, ema ho defisiente, no mós ba 
idozu sira.Relatóriu ida ne’e reforsa Gov-
ernu Timor-Leste nia kompromisu bazeia 
ba Deklarasaun rua Maubisse nian. Iha ti-
nan 2015, Governu Timor-Leste kometidu 
bazeia ba Deklarasaun Maubisse Dahuluk 
atu promove no empodera sosio-ekóno-
miku feto sira nian. Iha Outubru 2018, 
Governu Timor-Leste adopta Deklara-
saun Maubisse Daruak nian ne’ebé inklui 
komitmentu atu hadi’ak feto rurál sira-nia 
moris to’o 2023, liuhusi dezenvolvimentu 
infrastrutura.

Aleinde ida ne’e mós Ministru MOP hatán 
pergunta balun relasaun ho Ministériu 
ninia parte mak "Iha Gabinete Ministériu 
Obras Publika nia fatin rasik iha asesór 
na'in tolu ne'ébé toma konta ba iha asuntu 
inkluzaun nian, durante ne’e por a kazu ita 
ladún fó importánsia ba iha ida-ne’e mai-
bé ida-ne’e direitu fundamentál ida ne’ebé 
mak Governu tenke fó atensaun ba, ezem-
plu, infraestrutura iha estrada sira, casa 
de banho públiku no oinsá mak sira bele 
asesu mós ba edifísiu sira ho andares haat 
ka lima, ida-ne'e importante tebes, gover-
nu ida-ne'e komprometidu atu halo políti-
ka hodi hadi’ak di’ak liután partisipasaun 
no inkluzaun iha infrastrutura ne’ebé mak 
governu sei tau ba".

Iha enseramentu ne’ebé lidera husi Diretór 
Ezekutivu Eng. Mariano Renato Monteiro 
da Cruz, agradese ba ekipa tékniku sira no 
mós ba prezensa no apoiu husi parseiru 
dezenvolvimentu sira, akadémiku, sosie-
dade sivil, ANETL, no entidade sira seluk 
halo eventu bele realiza. Apresia mós ko-
mentáriu husi entidade oioin kona-ba 
oinsa mak bele hadi’a di’ak liu tan kona-ba 
jéneru no inkluzaun sosiál iha projetu in-
fraestrutura públika sira iha Timor-Leste.

“Husu para ita koopera malu ba liu-liu ko-
na-ba fornese dadus lolos, dadus sira iha 
maibé oinsa mak bele iha fatin ruma hodi 
halo analiza dadus sira tuir prioridade 
ne’ebé iha atu bele atinji objetivu tanba 
kuandu ita ko’alia enjerál de’it susar tebes 
atu atinji objetivu ita nian kona-ba imple-
mentasaun deklrasaun Maubisse, tanba 
ne’e presiza ema hotu nia kolaborasaun 
hodi atinji obejtivu jéneru no inkluzaun 
sosiál iha Timor-Leste” konklui DE.

Totál partisipante iha lansamentu ne’e ha-
mutuk ema na’in-69 kompostu husi feto 
na’in-35 no mane na’in-34.

Díli, Loron 14 Dezembru 2022- Di-
retór Ezekutivu Ajénsia Dezenvolvimen-
tu Nasionál Institutu Públiku (ADN, I.P.) 
Eng. Mariano Renato Monteiro da Cruz 
ho nia Adjuntu Diretór Ezekutivu Eng. 
Januario M. Guterres hala’o enkontru ho 
Xefi Estadu Maior-Jenerál Falintil-FF-
DTL Tenente Jenerál Falur Rate Laek, iha 
Quertel Geral F-FDTL, fatuhada. 

Iha sorumutu ne’e Diretór Ezekutivu 
ADN, I.P. aprezenta ba Xefi Estadu 
Maior-Jenerál Falintil-FFDTL kona-ba 
rezultadu ba inspesaun projetu reabilita-
saun uma veteranus ne’ebé harii iha mu-
nisípiu Lautem. 

DIRETÓR EZEKUTIVU ADN, I.P. APREZENTA 
REZULTADU INSPESAUN UMA VETERANUS 
BA XEFI ESTADU MAIOR-JENERÁL F-FFDTL 

TENENTE JENERÁL FALUR RATE LAEK

Antes ne’e iha dia, 12 dezembru liu ba Di-
retór Ezekutivu akompaña husi Diretór 
Adjuntu ho ekipa enjeñeiru ADN ne’bé 
destakadu iha munisípiu refere hala’o ona 
inspesaun finál ba projetu refere ne’ebé 
ezekuta husi kompañia Venzus Unip. Lda. 
no daudaun ne’e obra konstrusaun refere 
atinji ona porsentu 100 maski nune’e na-
fatin orienta ekipa tékniku sira atu kom-
pleta asesoris ka item balu ne’ebé seidauk 
kompletu. 

Iha biban hanesan, Maior Jenerál orienta 
parte ADN atu prepara karta formál ida 
hodi fó koñesimentu ba parte Ministério 
Defesa atu kontinua halo inspesaun kon-

junta ADN.IP antes kontinua to’o halo 
termo de entrega ba projetu na’in ka dono 
do projeto.  

Díli, 25 /11/ 2022: Ajénsia Dezenvolvi-
mentu Nasionál, Institutu Públiku (ADN, 
I.P.) liu husi ekipa Validasaun Baze de 
dadus hamutuk ho diresaun sira ne’ebé 
tutela iha Ministériu Planu Ordenamen-
tu (MPO) nia okos hanesan DGOT, CPI 
nomos ADN partisipa aprezentasaun 
husi kompaña kinos kona-ba Utilizasaun 
Sistema Meeting Room, iha sala enkontru 
MPO/ADN Fatuhada.  

KINOS APREZENTA UTILIZASAUN 
SISTEMA MEETING ROOM




